
КъБР-м И ПАРЛАМЕНТЫМРЭ
ПРАВИТЕЛЬСТВЭМРЭ Я ГАЗЕТ

ГАЗЕТА ПАРЛАМЕНТА
И ПРАВИТЕЛЬСТВА КБР

ФИФI ФЫМЫГЪЭПУД, ФИ IЕЙ ФЫМЫГЪЭПЩКIУ

1924 ГЪЭ ЛЪАНДЭРЭ КЪЫДОКI

№155 (24.437) 2022 гъэм дыгъэгъазэм (декабрым) и 29, махуэку И уасэр зы тумэнщТхьэмахуэм щэ къыдокI

КъБР-м и Iэтащхьэ КIуэкIуэ Казбек рес-
публикэм щыпсэухэм я упщIэхэм эфир 
занщIэкIэ жэуап щритащ ЩIыналъэм и 
Iуэхухэр щызэкIэлъагъакIуэ центрым 
(ЦУР) щыIэу.

АР къыщагъэлъэгъуащ республикэм и 
унафэщIым ВКонтакте, Телеграм аккаунт-
хэм щиIэ напэкIуэцIхэм. УпщIэхэр КъБР-м и 
Iэтащхьэм и интернет напэкIуэцIхэми къра-
гъэхьащ, телефонкIи къэпсэлъахэщ. Ахэр 
нэхъыбэу теухуат псэупIэ-коммунальнэ 
Iуэху тхьэбзэхэм, гъуэгум, щIыпIэ щхьэхуэхэр 
зэIузэпэщ щIыным, зыхузэфIэмыкIхэм ядэ-
Iэпыкъуным. Республикэм и цIыхухэр щIэ-
упщIащ щIыналъэм и социально-экономикэ 
зыужьыныгъэми. Къыхэгъэщыпхъэщ: мы 
центрым илъэсым къриубыдэу зыкъыхуа-
гъэзащ мин 15-рэ. КъаIэрыхьа зы тхыгъи 
 гулъытэншэ хъуакъым икIи зыкъызэры-
хуагъэзахэр зэрагъэзэщIа процентымкIэ 
пашэ хъуащ. КъБР-м и Iэтащхьэм и уна-
фэкIэ ягъэмэщIащ цIыхухэм зыкъызэры-
хуагъэза Iуэхухэр зэфIахыным я жэуапхэм 
текIуэда зэманри. 

Украинэм щекIуэкI Iуэху щхьэхуэхэм хэт 
ди зауэлI хэмрэ абыхэм я унагъуэхэмрэ 
зэрадэIэпыкъум теухуа упщIэхэм къыщыте-
увыIэм, КIуэ кIуэ Казбек жиIащ Къэбэрдей-
Балъ къэрым щыщу дзэм ираджэжахэм 
дэтхэнэми мазэ къэс сом мин 25-рэ зэрыра-
тыр, я унагъуэхэми щхьэхуэу зэрадэIэпы-
къур. Бюд жет IуэхущIапIэхэм я лэжьакIуэ-
хэм я улахуэр хэгъэхъуэным теухуауэ Iэта-
щхьэм жиIащ 2023 гъэм щегъэжьауэ ар 
проценти 10-кIэ мынэхъ мащIэу зэрыхэхъуэ-
нур. Къыхигъэщащ, улахуэр зэратымкIэ 
республикэр Кавказ Ищхъэрэ федеральнэ 
щIыналъэм щынэхъыфIхэм храгъэубыдэну 
зэрамура дыр.

Кхъахэ хъуа унэхэм щыпсэухэр къыщIэ-
гъэIэпхъукIыным и IуэхукIэ КIуэкIуэм жиIащ 
унэ 62-м цIыхухэр къыщIэгъэIэпхъукIыным-
кIэ 2023 гъэм нэсыху тращIыхьа програм-
мэр 2022-м и пэщIэдзэм гъэзэщIэн зэрау-

хар. ПсэупIэкIэ къызэрагъэпэщащ цIыху 
1034-рэ. 2017 гъэм щIышылэм и 1-м ще-
гъэжьауэ жьы хъуауэ къалъыта къат куэду 
зэтет унэ 19-м щыпсэухэр къыщIагъэIэ-
пхъукIынущ программэщIэм тету. Респуб-
ликэм и теплъэр гъэдэхэным теухуауи дя-
пэкIи лэжьыгъэхэр ирагъэкIуэкIынущ. 2023 
гъэм Налшык къалэ зыхуей щыхуагъэзэ -
нущ пщIантIэ 48-рэ. Уней IуэхущIапIэхэмрэ 
абыхэм къегъэщIылIа щIыпIэхэмрэ я теп-
лъэмкIэ ар зыгъэлажьэхэм жэуап яхьын 
зэрыхуейм и гугъу щищIым, Iэтащхьэм къы-
хигъэщащ дяпэкIэ а упщIэр и нэIэ зэрыщIи-
гъэтынур.

Инвестицэм теухуауэ КIуэкIуэ Казбек 
жиIащ, хьэщIэщ Iуэхум и проектиплI зэра-
гъэхьэзырыр. НэхъапэкIэ къыхагъэщахэм 
нэмыщI, тепсэлъыхьащ щIышылэм зи ухуэ-
ныгъэр ирагъэжьэну «Тэрч» хьэщIэ щым. 
Абы къищынэмыщIауэ, Iуащхьэмахуэ лъа-
пэ хьэщIэщ IуэхущIапIэ инхэр зэрыщаухуэ-
нумкIэ дызыхуэкIуэ илъэсым и япэ ма-
зищым ящIэнухэр ягъэбелджылынущ.

КъБР-м и Iэтащхьэр тепсэлъыхьащ Тыр-
ныауз комбинатым вольфрамрэ молибден-
рэ къыщIахыныр зэрырагъэжьэжынум. 
Комбинатым къыщыщIахым щелэжьыжы-
нур Невинномысск щыIэ гидрометаллург 
заводырщ. «Проектыр догъэзащIэ Урысейм 
и Президентым и унафэкIэ», - къыхигъэ-
щащ Iэтащхьэм. 

Республикэм щыпсэухэр щIэупщIащ къат 
куэду зэтет унэхэр зыхуей хуэгъэзэным теу-
хуауэ ялэжьхэм. Абыхэм жэуап яриту, Iэта-
щхьэм жиIащ къат куэду зэтет уни 100-м 
нэблагъэ илъэс къэс зыхуей зэрыхуагъэзэ-
нур. Зэрагъэпэщыжынущ Налшык къалэ 
Щоджэным и уэрамыр, Щоджэнымрэ Ма-
лая уэрамхэм я зэпылъыпIэм деж иIэ пар-
кыр, кардиодиспансерымрэ сабий сыма-
джэщымрэ къедзылIа щIыпIэхэр. Уэрамыр 
гъэтэмэмыным иужь ихьэнущ 2023 гъэм. 

КъБР-м и Iэтащхьэм и эфир занщIэм ира-
гъэхьа упщIэхэмкIэ щIапхъэр ягъэбелджы-
лынущ мы махуэхэм.

ЗЭХЫХЬЭ гуапэм хэтащ 
КъБР-м и Парламентым и 
УнафэщI Егоровэ Татьянэ, 
КъБР-м и Правительствэм и 
УнафэщI Мусуков Алий, 
абы и къуэдзэхэу Къуныжь 
Му Iэед, Говоров Сергей, 
Хъубий Марат, КъБРм и 
Iэтащ хьэм и Администра-
цэм и УнафэщI Къуэдзо-
къуэ Му хьэмэд, республи-
кэм и федеральнэ инспек-
тор нэхъыщхьэ Мэкъуауэ 
Ти мур, министрхэр. 

КъБР-м и Iэтащхьэм и деж 
щыIэ Къэрал саугъэтхэмкIэ 
Советым и унафэкIэ, лау-
реат хъуащ усакIуэ Бещто-
къуэ Хьэбас, «Дуней телъы-
джэ» усэ тхылъым папщIэ; 
публицистхэу Бжьахъуэ Ра-
нетэрэ КъуэщIысокъуэ Iэси-
ятрэ, «Зольская земля: со-

КIуэ кIуэ Казбек дыгъэ-
гъазэм и 27-м ехъуэхъуащ 
республикэ, федеральнэ 
хъы баре гъащIэ IэнатIэхэм            
я лэжьакIуэхэм папщIэ 
 КъБР-м и Iэтащхьэм игъэу-
ва саугъэтыр зыхуагъэфэ-
щахэм. 

ЗЭХЬЭЗЭХУЭР КъБР-м и Iэ-
тащхьэм къыхилъхьауэ щы-
тащ 2022 гъэм и фокIадэм 
икIи ар зыхуэгъэзар зэфIэкI 
къэзыгъэлъагъуэ журналист-
хэмрэ блогерхэмрэ гъэгуш-
хуэнырт. Зэпеуэр IыхьипщIу 
гуэшат, текIуахэр къыхэзыхар 
ХъыбарегъащIэ IуэхущIапIэ-
хэмрэ социальнэ медиамрэ 
щылажьэхэм КъБР-м и Iэтащ-
хьэм и саугъэтхэр етынымкIэ 
и советырщ.

КIуэкIуэ Казбек къызэхуэ-
сахэм защыхуигъазэм къыхи-
гъэщащ республикэм, къэра-
лым къыщыхъу Iуэхугъуэхэм 
журналистхэр жыджэру зэ-
рыхэтыр. «ПсэукIэр зыхуэ-
дэм рэ экономикэм теухуауэ 
щыIэ гугъуехьхэмрэ сыт щы-
гъуи къывоIэт, цIыхухэр зыте-
гузэвыхь Iуэхугъуэхэр утыку 
къывохьэ. Къыхэзгъэщыну 
сыхуейт а псор жэуаплыны-
гъэ фхэлъу, пэжым фрите-
лъхьэу сыт щыгъуи къызэрыв-
гъэлъагъуэр. Гулъытэ хувощI 
жылагъуэ-политикэ гъащIэ-
ми, егъэджэныгъэм, спор-

КIуэкIуэ Казбек хэтащ УФ-м и Президентым и полно-
мочнэ лIыкIуэу КИФЩI-м щыIэ Чайкэ Юрий видео-
Iэмалхэм тету иригъэкIуэкIа зэIущIэм. Абы щытеп сэ-
лъыхьащ лъэпкъ проектхэр зэрагъэзащIэмрэ сабий 
 зеиншэхэм щыпсэун унэ зэрыратымрэ. 

ЧАЙКЭ Юрий къыхигъэщащ: «Гугъуехь гуэрхэр щыIэ -
ми, лэжьыгъэхэр къызэтеувыIакъым, уеблэмэ ехъулIэ-
ныгъэшхуэхэр къагъэлъагъуэу проект куэд ягъэзэщIащ. 
Абы папщIэ фIыщIэ фхузощI щIыналъэхэм я Iэтащхьэхэм. 
Псом хуэмыдэу гу лъыстэнут Шэшэн, Къэбэрдей-Балъ-
къэр, Къэрэшей-Шэрджэс республикэхэм. Лъэпкъ про-
ектхэр гъэзэщIэнымкIэ мы щIыналъэхэм ехъулIэны-
гъэшхуэхэр къыщагъэлъэгъуащ КИФЩI-м и закъуэ мы-
хъуу, къэрал псом». 

Хуагъэува къалэнхэм и чэзум пэмылъэща щIына-
лъэхэр, абыхэм щрагъэкIуэкI лэжьыгъэр щIагъэхуэбжьэн 
зэрыхуейр Чайкэ Юрий игъэбелджылащ. 

Лъэпкъ проектхэр щIыналъэхэм щагъэзэщIэным 2022 
гъэм хуаутIыпщат сом меларди 143-рэ. А Iуэхухэм 2021 
гъэм трагъэкIуэдауэ щытам нэхърэ сом мелард  36-кIэ нэ-
хъыбэщ ар. Социальнэ IуэхущIапIэ яухуэхэр и чэзум нэ-
гъэсын зэрыхуейм, ныкъусаныгъэ гуэрхэр щыIэми, ахэр 
зэрагъэзэкIуэжыфыну Iэмалхэм щы тепсэлъыхьащ зэIу-
щIэм. 

УФ-м узыншагъэр хъумэнымкIэ и министрым и япэ 
 къуэдзэ Фисенкэ Виктор тепсэлъыхьащ поликлиникэ-
хэмрэ амбулаторэхэмрэ зыхуей-зыхуэфIкIэ къызэгъэ пэ-
щыным теухуауэ ирагъэкIуэкIа лэжьыгъэм. 

Сабий зеиншэхэм щыпсэун етыным теухуауэ Чайкэ 
Юрий жиIащ адэ-анэ зыщхьэщымытыж ныбжьыщIэхэм 
унэ къызэращэхун ахъшэр зыхуэдизын хуейм УФ-м и 
 Правительствэм зэрыхэплъэжыр, къищынэмыщIауэ, зе-
иншэхэм фэтэр зэрырат федеральнэ программэ щIэ 
зэраубзыхум. Абы теухуауэ зэIущIэм къыщыпсэлъащ 
 УФ-м ухуэныгъэмрэ ЖКХ-мкIэ и министрым и къуэдзэ 
Стасишин Никитэрэ УФ-м и генеральнэ прокурорым и 
 къуэдзэ Кикоть Андрейрэ. 

Къэбэрдей-Балъкъэр Республикэм Литературэмрэ 
гъуазджэмкIэ и къэрал саугъэтыр тыным и IуэхукIэ

Къэбэрдей-Балъкъэр Республикэм 
и Iэтащхьэм и Указ

Къэбэрдей-Балъкъэр Республикэм Литературэмрэ 
 гъуазджэмкIэ и къэрал саугъэтыр тыным и IуэхукIэ уна фэ 
сощI:

Къэбэрдей-Балъкъэр Республикэм литературэмрэ 
 гъуазджэмкIэ и саугъэтыр етын, Къэбэрдей-Балъкъэр 
Республикэм литературэмрэ гъуазджэмкIэ и лауреат цIэ 
лъапIэр фIэщын: 

Бещтокъуэ Хьэбас Къарней и къуэм, усакIуэм, - «Ду-
ней телъыджэ» усэ тхылъым папщIэ;

Бжьахъуэ Ранетэ Башир и пхъумрэ КъуэщIысокъуэ 
Iэсият Мухьэмэд и пхъумрэ, публицистхэм - «Зольская 
земля: события, люди, свершения», «Зольский район: 
1941 - 1945», «Зольчанка» тхылъхэм папщIэ;

Къудей Владимир Жантемыр и къуэм, публицистым, 
- «Человек долга и чести» тхылъым папщIэ;

Опрышкэ Олег Леонид и къуэм, тхакIуэм - «Жизни и 
судьбы: ученики Кабардино-Горского реального училища. 
1909 - 1920», «Опалённые войной перевалы… август 1942 
- январь 1943» тхылъхэм папщIэ;

Рахаев Анатолий Измаил и къуэм, Хаджиевэ Танзиля 
Муса и пхъум, Цраевэ ФатIимэ Владимир и пхъум, этно-
музыкологхэм - «Мифологические и обрядовые песни и 
наигрыши», «Нартские песни» балъкъэр, къэрэшей 
лъэпкъ макъамэхэмкIэ антологием папщIэ.

  Къэбэрдей-Балъкъэр Республикэм
  и Iэтащхьэ                   КIУЭКIУЭ  Казбек
Налшык къалэ
2022 гъэм дыгъэгъазэм и 27-м.
№142 - УГ

Къэбэрдей-Балъкъэр Республикэм ЩIэныгъэмрэ 
техникэмкIэ и къэрал саугъэтыр тыным и IуэхукIэ

Къэбэрдей-Балъкъэр Республикэм 
и Iэтащхьэм и Указ

КъБР-м и Iэтащхьэм деж Къэбэрдей-Балъкъэр Респуб-
ликэм ЩIэныгъэмрэ техникэмкIэ и къэрал саугъэтыр 
тыным и IуэхукIэ щыIэ советым къыхилъхьам сыхэплъауэ 
унафэ сощI:

Къэбэрдей-Балъкъэр Республикэм ЩIэныгъэмрэ тех-
никэмкIэ и къэрал саугъэтыр етын, Къэбэрдей-Балъкъэр 
Республикэм щIэныгъэмрэ техникэмкIэ и къэрал сау-
гъэтым и лауреат цIэ лъапIэр фIэщын:

Гид роме тео ро ло гиемрэ дыкъэзыухъуреихь дунейм и 
щы тыкIэр къэп щытэнымкIэ федеральнэ къулыкъущIа-
пIэм и «Высокогорный геофизический институт» феде-
ральнэ къэрал бюджет IуэхущIапIэм и щIэныгъэлIхэу 
Беккиев Мухътар Юсуб и къуэм, унафэщIым, техникэ 
щIэныгъэхэмкIэ докторым, профессорым, Аджий Анато-
лэ Хьэбас и къуэм,  къудамэм и унафэщIым, физико-ма-
тематикэ щIэныгъэхэмкIэ докторым, профессорым, До-
кукин Михаил Дмитрий и къуэм, щIэныгъэ лэжьакIуэ нэ-
хъыжьым, географие щIэныгъэхэмкIэ кандидатым - уэс-
мыл пIалъэр къэхутэным, джыным, Къэбэрдей-Балъкъэр 
Республикэм и бгыхэр къэхутэным папщIэ иригъэкIуэкIа 
лэжьыгъэхэм папщIэ;

Дзэмыхь Къасболэт ФIыцIэ и къуэм, «ЩIэныгъэхэм-
кIэ Урысей академием и Къэбэрдей-Балъкъэр щIэныгъэ 
центр» федеральнэ щIэныгъэ центр»  федеральнэ къэ-
рал бюджет щIэныгъэ IуэхущIапIэм и  къудамэм и уна фэ-
щIым, тхыдэ щIэныгъэхэмкIэ докторым, профессорым 
«Народы Кабардино-Балкарии в российском цивилиза-
ционном процессе (XVI - начало XXI вв.): фундаменталь-
ные проблемы исторического и современного развития» 
щIэныгъэ лэжьыгъэхэм папщIэ. 

  Къэбэрдей-Балъкъэр Республикэм
  и Iэтащхьэ                КIУЭКIУЭ  Казбек 
Налшык къалэ 
2022 гъэм дыгъэгъазэм и 27-м 
№143-УГ

ЦIыхухэм я гурыгъу-гурыщIэм
зыщигъэгъуэзащ

Къэрал саугъэтхэр зыхуагъэфэщахэр

бятия, люди, свершения», 
«Зольский район: 1941 - 
1945», «Зольчанка» трило-
гием папщIэ; публицист 
 Къудей Владимир, «Человек 
долга и чести» тхылъым па-
пщIэ; тхакIуэ Опрышкэ Олег 
«Жизни и судьбы: ученики 
Кабардино-Горского реаль-
ного училища. 1909 - 1920», 
«Опаленные войной перева-
лы... август 1941 - январь 
1943» къыдэкIыгъуэхэм пап-
щIэ; этномузыкологхэу Ра-
хаев Анатолий, Хаджиевэ 
Танзиля, Цраевэ Фатимэ сы-
мэ балъкъэрхэмрэ къэрэ-
шейхэмрэ я цIыхубэ макъа-
мэхэр щызэхуахьэса «Ми-
фологические и обрядовые 
песни и наигрыши» антоло-
гиемрэ «Нартские песни» 
къыдэкIыгъуэмрэ папщIэ. 

Къэбэрдей-Балъкъэрым 
зи у жьынымкIэ, щIэблэр гъэ-
са хъунымкIэ мыхьэнэшхуэ 
яIэщ абыхэм я щIэныгъэмрэ 
зэфIэкIымрэ хэзыгъахъуэ 
лэжьыгъэм. Дэтхэнэ зы ла-
уреатри цIыху къы зэры мы-
кIуэщ, ауэ ипэкIэ дыкIуэну, 
дызыпэрыт IэнатIэм  ехъу-
лIэныгъэхэр щыдиIэну дызэ-
рыхущIэкъум псори дызэ-
къуегъэувэ. Фи зэфIэкIхэм 
дрогушхуэ! Ар фи гуащIэ 
хьэлэлым къыпэкIуащ. Гуры-
Iуэгъуэщ уи IэнатIэр фIыуэ 
умылъагъумэ, абы гукIи 
псэкIи ухуэмыпэжмэ, ап-
хуэдэ ехъулIэныгъэм узэры-
хуэмыкIуфынур, - жиIащ 
КIуэ кIуэ Казбек КъБР-м и 
Къэрал саугъэтыр зыхуа-
гъэфэщахэм щехъуэхъум. - 
Фи лэжьыгъэхэр гуапагъэм, 
захуагъэм, Хэку лъагъуны-
гъэм зэрытеухуам мыхьэнэ-
шхуэ яIэщ. Нобэ литера-
турэм,  гъуазджэм, щэнхаб-
зэм жэ уаплыныгъэ яхь ди 
тхыдэ, щэнхабзэ, псэкупсэ 
хъугъуэ фIыгъуэхэмрэ лъа-
пIэныгъэ хэмрэ хъумэным и 
IуэхукIэ. Республикэм и къэ-
рал саугъэтыр зыхуа гъэ-
фэщахэм къалэн инхэр я 
пщэ далъ хьэжауэ псэе мы б-
лэжу я IэнатIэм зэры пэ-
рытыр, Къэбэрдей-Балъкъэ-
рым ехъу лIэ ныгъэфIхэр 
къы зэрыхуа хьыр абы и щы-
хьэтщ. Рес публикэм, жыла-
гъуэм, Хэкум зэпымыууэ 
фы зэры хуэлажьэм папщIэ 
сигуми си псэми къаб гъэ-
дэкIыу фIыщIэ ин фхузощI!

КIуэкIуэ Казбек Къэрал 
саугъэтыр зыхуагъэфэща-
хэм щехъуэхъум къыхи -
гъэщащ Къэбэрдей-Балъ-
къэрым и щэнхабзэм, гъуаз-
джэм я лэжьакIуэхэм, 
 ин теллигенцэм гулъытэ 
яхуэ щIыным теухуа лэжьы-
гъэм дяпэкIи зэрыпащэнур. 

ТЕКIУЖЬ Заретэ.

Лъэпкъ проектхэр
зэрагъэзащIэр

«ХъуэпсапIэхэм я псей» урысей-
псо псапэ Iуэхум хыхьэу, КъБР-м и 
Парламентым и УнафэщI Егоровэ 
Татьянэ республикэм и сабийхэм 
ИлъэсыщIэ къэблагъэмкIэ ехъуэ-
хъуащ икIи ахэр зыщIэхъуэпсхэмкIэ 
яхуэупсащ.

АБЫ цIыкIухэр КъБР-м и Парла-
ментым иригъэблагъэри, епсэлъащ, 
хэт сытым дихьэхми, къэкIуэнум я 
мурадхэри зригъэщIащ. Къызэры-
щIэ кIамкIэ, языныкъуэхэм я илъэ-

Журналистхэр  ягъэлъапIэ

Урысейм и ЛIыхъужь

тым, щIалэгъуалэ политикэм, 
лъэпкъ, дин зэхущытыкIэхэм 
епха Iуэхухэми. Къищы нэ мы-
щIауэ, лэжьыгъэхэм я лъаб-
жьэр, шэч хэмылъу, ди 
лъэпкъ щэнхабзэ, гъэсэны-
гъэ Iуэхухэр хъумэнымрэ зе-
гъэужьынымрэщ. Абы икъу-
кIэ мыхьэнэшхуэ иIэщ», - жи-
Iащ КъБР-м и Iэтащхьэм.

Апхуэдэуи КIуэкIуэ Казбек 
къыхигъэщащ журналистхэм 
жыджэру цIыхухэр зэрыща-
гъэгъуазэр УФ-м и Президент 
Путин Владимир къыхилъ хьа 
лъэпкъ проектхэмрэ псэукIэр 
егъэфIэкIуэным теухуа про-
граммэхэмрэ зэрагъэза щIэм.

- Журналистхэм фи IэщIа-
гъэм и фIыгъэкIэ цIыхухэр 
щыгъуазэ мэхъу ди къалэ-
хэмрэ къуажэхэмрэ зыкъа-
ужьын папщIэ екIуэкI лэжьы-
гъэм. Нобэ, ди къэралым хуэ-
гъэзауэ хъыбар нэпцIхэр ду-
ней псом щызэбграгъэх 
зэ маным, фыхущIокъу Къу-
хьэпIэм къикI апхуэдэ мыхъу-
мыщIэхэм фапэщIэтыну. Ап-
хуэдэ Iуэху бгъэдыхьэкIэкIэ 
фи лэжьыгъэм фызэры пэ ры-
тым нобэ мыхьэнэшхуэ иIэщ. 
Сыт хуэдэ гугъуехьхэр щы-
Iэми, гупыр зэрыIыгъыу фо-
лэжьэф, цIыхухэм я Iуэху 
еплъыкIэхэми фыщIодэIу», - 
ды щIигъуащ КъБР-м и Iэтащ-
хьэм.

«Радиопроект нэхъыфI» 

сыщIэ хъуэпсапIэхэр IэщIагъэ къы-
хахыным епхат. Псалъэм папщIэ, 
илъэсипщI зи ныбжь ФатIимэ ви-
зажист хъуну щIохъуэпсри, сабийхэм 
зэрызагъэдахэ хьэпшып иIэну, абы 
къищынэмы щIауэ, плъыжьыфэу 
пщэ дэлъ, пыIэ, Iэлъэ зэрыхуейр къи-
гъэлъэгъуат.

ИлъэсипщI хъу Къантемыр блогер 
цIэрыIуэ хъуну мэгугъэ. Абы хуэуп-
сащ LEGO Minecraft конструктор 
 наборкIэ. 

Илъэсибгъу зи ныбжь Имран Илъэ-

сыщIэ тыгъэу зэрыджэгу машинэ, 
 Iэмал имыIэу BMW фIыцIэ, къратыну 
хуейт.

Илъэситху хъу Давид зэхуэсым къа-
шэфакъым, ауэ зыщIэхъуэпса зэ ры-
джэгу хьэпшыпыр Егоровэм къыб-
гъэдэкIыу хуахьащ.

Егоровэ Татьянэ къыхигъэщащ 
 сабийхэм я хъуэпсапIэхэр къе -                 
гъэ хъу лIэ ным мыхьэнэшхуэ зэри-
Iэр.

- Псом нэхъыщхьэращи, нэхъыжь-
хэм ди хъуэпсапIэр щIэблэр узын-

шэу, насыпыфIэу къэхъунырщ. 
ЦIыкIухэм я хъуэпсапIэхэр сигу ири-
хьащ, ахэр я къэухьым зэрызиу-
жьыну защIэт, - жи Iащ Егоровэм. - 
Тыгъэхэр псори ди гум къыб-
гъэдэкIыу дэтхэнэми хуэдгъэхьэз-
ращ. Ап хуэдэуи, дыхуейт сабийхэр 
зыщIэ хъуэпсхэм хэтыну цирк, театр 
е концертыфI кIуэну. Нобэ  КъБР-м и 
Парламентым ахэр щыIащи, сыщо-
гугъ ди зэIущIэр яфIэгъэ щIэгъуэн 
хъуауэ.

Егоровэр сабийхэм ехъуэхъуащ 
узыншагъэ быдэ яIэну, я мурадхэр 
къехъулIэну, насыпыфIэ хъуну. 

- Мы махуэр зэи сщыгъупщэну-
къым, - жиIащ Къантемыр.

Iыхьэм и саугъэтыр хуагъэфэ-
щащ «Къэбэрдей-Балъкъэр» 
ВТК-м и лэжьакIуэ Беслъэ-
ней Еленэ, «Печатнэ къы-
дэкIы гъуэхэм къытехуа тхы-
гъэ нэхъыфI» Iыхьэм - «Адыгэ 
псалъэ» газетым и редактор 
 Багъэтыр Луизэ, «Телевиде-
нэм и журналист нэхъыфI» 
Iыхьэм - «Къэбэрдей-Балъ-
къэр» ВГТРК-м и корреспон-
дент Булат Наталье, «Сеть 
къыдэкIыгъуэхэм я журна-
лист нэхъыфI» Iыхьэм - ИТАР-
ТАСС-м и корреспондент Ге-
риевэ Асият, «Телевиденэм 
и проект нэхъыфI» Iыхьэм - 
«Къэбэрдей-Балъкъэр» ВТК-м 
и лэжьакIуэ Дол Марьянэ, 
«Печатнэ къыдэкIыгъуэм и 
журналист нэхъыфI» Iы хьэм - 
«Кабардино-Ба лкарская 
прав да» газетым и редактор 
ДыщэкI Альберт, «Муници-
пальнэ печатнэ къыдэкIы-
гъуэм и тхыгъэ нэхъыфI» 
Iыхьэм - Урысейм и тхакIуэхэм 
я зэгухьэныгъэм хэт Лобано-
вэ Верэ, «Блогер нэхъыфI» 
Iыхьэм - Мэзукъэбз Аслъэн, 
«Сеть къыдэкIыгъуэм и тхы-
гъэ нэхъыфI» Iыхьэм - «За-
ман» газетым и редактор Ти-
каевэ Фатимэ, «Социальнэ 
ме диам и лэжьыгъэ нэ-
хъыфI» Iыхьэм - блогер Хьэм-
гъуокъуэ Оксанэ. Къищы нэ-
мыщIауэ, хьэрычэтыщIэхэм я 
жэрдэмкIэ, КъБР-м и РИА-м 
и редактор Уяновэ Фатимэ 
 саугъэт щхьэхуэ хухахащ, хьэ-
рычэт Iуэху мыинымрэ куры-
тымрэ я лэжьыгъэр фIыуэ 
къызэригъэлъэгъуам папщIэ.

Булат Наталье КIуэкIуэ Каз-
бек фIыщIэ хуищIащ хъы-
барегъащIэ IэнатIэхэм я лэ-
жьакIуэхэм гулъытэ къа зэ ры-
хуищIам папщIэ. «Мыпхуэдэ 
гулъытэм жэуаплыныгъэшхуэ 
пылъщ. Дэ ди щапхъэкIэ 
дгъэлъэгъуэн хуейщ ди лэ-
жьыгъэр нэхъыфI зэрыт-
хуэщIыну щIыкIэр», - жиIащ 
абы.

КIуэкIуэ Казбек дыщIи-
гъуащ журналистхэр зэрагъэ-
гушхуэну Iэмалхэм адэкIи зэ-
рыпащэнур, а IэнатIэм зэрыз-
рагъэужьынур.

Зэхуэсым хэтащ КъБР-м и 
Парламентым и УнафэщI 
Егоровэ Татьянэ, КъБР-м и 
Правительствэм и УнафэщI 
Мусуков Алий, КъБР-м и Iэ-
тащхьэм и Администрацэм и 
УнафэщI Къуэдзокъуэ Му-
хьэмэд, КъБР-м и феде-
ральнэ инспектор нэхъыщхьэ 
Мэкъуауэ Тимур, КъБР-м и 
Правительствэм и Унафэ-
щIым и япэ къуэдзэхэу Гово-
ров Сергейрэ Къуныжь Му-
Iэедрэ, КъБР-м и Правитель-
ст вэм и УнафэщIым и  къуэ дзэ 
Хъубий Марат, рес публикэм и 
министрхэр.

КъБР-м и Iэтащхьэм Литературэмрэ  гъуазджэмкIэ 
къэрал саугъэтхэр зыхуагъэфэщахэм  дыгъэгъазэм и          
27-м яритыжащ. Хабзэ хъуауэ, илъэс къэс ягъэлъапIэ 
щэнхабзэмрэ гъуазджэмрэ я цIыхухэу литературэ тхы-
гъэ купщIафIэ зи Iэдакъэ къыщIэкIахэр, щэнхабзэм 
хэлъхьэныгъэфI хуэзыщIахэр. Къэбэрдей-Балъкъэрым, 
жылагъуэм я пащхьэм щэнхабзэмрэ гъуазджэмрэ я лэ-
жьакIуэхэм я гуащIэр къызэрыщалъытэ дамыгъэ лъа-
пIэщ а саугъэт нэхъыщхьэр. 

КъБР-м и Iэтащхьэмрэ Правительствэмрэ, Парламентым я пресс-IуэхущIапIэхэм къызэратамкIэ

Урысейм и Президент Пу-
тин Владимир и УнафэкIэ, 
«Урысей Федерацэм и ЛIы-
хъужь» цIэр къыфIащащ ди 
хэкуэгъу щIалэ, десант-
штурм дивизэм и капитан 
 Тамазэ Тимур къэралым ири-
гъэкIуэкI дзэ Iуэху хэхам и 
къулыкъу щигъэзащIэу зэри-
хьа лIыгъэмрэ хахуагъэмрэ 
папщIэ.

КАПИТАН Тэмазэм зэхэуэм 
щызэрихьа лIыгъэм укъыще-
джэкIэ, къыбгуроIуэ, абы 
хэлъа хахуагъэмрэ ерыща-
гъымрэ. Дзэ Iуэху хэхам и пэ-
щIэдзэм ар зи унафэщI гупыр 
къаухъуреихьащ, арщхьэкIэ 
Тэмазэр гуитIщхьитI мыхъуу бийр иригъэ-
кIуэтыжын, уеблэмэ хэщIыныгъэ иритын хузэ-
фIэкIащ. ИужькIэ Тимур командир ящIащ 
икIи щытыкIэр щынэхъ гугъу щIыпIэхэм 
 ягъэкIуэ, абы щыгъуэми къимыкIуэту и къа-
лэн игъэ защIэурэ къекIуэлIэжырт. Апхуэдэу 
Херсон областым иту абы и отрядым бийр 
иригъэ кIуэтащ, бронетехникэ 15-рэ национа-
листи 150-рэ хэкIуадэу. 

Иужьрей зэхэуэхэм ящыщ зым капитан Тэ-

мазэмрэ абы и гупымрэ 
сыхьэт бжыгъэкIэ япэщIэтащ 
езыхэм нэхърэ куэд кIэ нэ-
хъыбэ хъу бий гупым. Тимур 
уIэгъэ хьэлъэ зэрыхъуам 
щхьэкIэ къэмынэу, бийхэм 
ящыщу цIыхуитху хиу кIыкIащ. 
ИужькIэ госпиталым и псэр 
щыхэкIащ. 

УнафэщIхэм зэрыжаIэмкIэ, 
Тэмазэм зауэлIхэр къызэщIи-
гъэуIэфырт, лIыгъэм тригъэ-
гушхуэфырт. 

Ди лIыхъужьым зэрихьа 
 лIыгъэр уи хэкум ухуэпэ жы-
ным, къэралым укъуэтыным и 
щапхъэ нэрылъагъущ. Прези-
дент Путин Владимир мызэ-
мытIэу жиIащ зауэ губгъуэм 

ит дэтхэнэ зыри зэ ры лIы хъужьыр. Апхуэдэу 
ди къэралыр хъу мэным псэемыблэжу пэ-
рытщ ди дзэлIхэр. 

Къэбэрдей-Балъкъэрым къуэ пэж хуэзы-
гъэса адэ-анэм щхьэщэ яхудощI. Капитан 
 Тэмазэ Тимур Мухьэмэд и къуэм и фэеплъыр 
дигу илъынущ, Къэбэрдей-Балъкъэрым щы-
гъупщэнукъым. Дропагэ Тэмазэм икIи ар 
 республикэм ис дэтхэнэ зым дежкIи лIы-
гъэмрэ хахуагъэмрэ я щапхъэщ. 

 Къэрал  къулыкъущIапIэхэм

Къэбэрдей-Балъкъэр Республи-
кэм и Iэтащхьэ КIуэкIуэ Казбек 
егъэджэныгъэ IэнатIэм къыщы-
халъхьа жэрдэмхэмрэ щрагъэ-
кIуэкIа лэжьыгъэхэмрэ зэрызэ фIа-
хам теу хуа зэIущIэ иджыблагъэ ири-
гъэкIуэкIащ.

ЗЭХУЭСЫМ хэтащ КъБР-м и Пра-
вительствэм и УнафэщI Мусуков      
Алий, КъБР-м и Iэтащхьэм и Адми-
нистрацэм и УнафэщI Къуэдзокъуэ 
Мухьэмэд, КъБР-м и Правительствэм 
и УнафэщIым и япэ къуэдзэ Къу ныжь 
МуIэед, КъБР-м и Правительствэм и 
УнафэщIым и къуэдзэ Хъубий Марат, 
министерствэхэм я унафэщIхэр, щIы-
налъэхэм щIыпIэ унафэр щызе-
хьэнымкIэ IуэхущIапIэхэм я Iэтащ-
хьэхэр.

ЗэIущIэм къыщыпсэлъащ КъБР-м 
егъэджэныгъэмрэ щIэныгъэмкIэ и 
министр Езауэ Анзор, финанс Iуэху-
хэмкIэ министр Лисун Еленэ, ухуэ-
ныгъэмрэ псэупIэ-коммунальнэ   
IуэхухэмкIэ министр Бэрбэч Алим, 
 республикэм и Iэтащхьэм и Админист-
рацэм къэрал  жэрдэмхэмрэ унафэ-
хэмрэ зэрагъэ защIэм кIэ лъыплъ и 
 къудамэм и унафэщI Кирин Алек-
сандр сымэ.

«Къэбэрдей-Балъкъэрым и егъэ-
джэныгъэ IэнатIэм пэрытхэм я лэ-
жьапщIэр, нэгъабэ хуэдэу, шы щхьэу-
Iум и 1-м хэдгъэхъуащ. Улахуэм хыхьэ 
окладыр сом 8800-рэ хъууэ щытамэ, 
иджы сом 12500-м нэсащ. Минис-
терствэм зыхуигъэувыж къалэным 
щыщщ дыгъэгъазэ мазэм ирихьэлIэу 
егъэджакIуэм ику иту къихь лэжьа-
пщIэр сом мин 30-м нигъэсыну. 
Къэбэрдей-Балъкъэрым и егъэ джэ-
ныгъэ IэнатIэм цIыху мин 13,5-рэ хуэ-
диз щолажьэ. Абыхэм, зэхэдз имыIэу 
псоми, сыхьэт бжыгъэ къалэжьым 
емылъытауэ, щэкIуэгъуэм и 1-м ще-

Къэбэрдей-Балъкъэр Рес-
публикэм Егъэджэныгъэмрэ 
щIэныгъэмкIэ и министер-
ствэм иджыблагъэ щызэхэ-
тащ илъэсым иригъэкIуэкIа 
лэжьыгъэр къыщызэщIа-
къуэж зэIущIэ. Зэхуэсым 
щытепсэлъыхьащ къэрал 
программэхэмрэ щIыналъэ 
пэхуэщIэхэмрэ (проектхэм-
рэ) гъэзэщIа зэрыхъуа щIы-
кIэм, егъэджэныгъэ IэнатIэм 
щызэфIиха Iуэхугъуэ нэ-
хъыщхьэхэм, лъэпкъыбзэ-
хэр хъумэным ехьэлIауэ зэ-
фIигъэкIа лэжьыгъэхэм.

ЗЭIУЩIЭМ хэтащ КъБР-м 
егъэджэныгъэмрэ щIэны-
гъэмкIэ и министр Езауэ Ан-
зор, КъБР-м и Парламентым 
ЕгъэджэныгъэмкIэ, щIэны-
гъэмрэ щIалэгъуалэм я Iуэху-
хэмкIэ и комитетым и унафэщI 
Емуз Нинэ, КъБР-м Егъэ джэ-
ныгъэмрэ щIэныгъэмкIэ и 
 министерствэм и Жылагъуэ 
советым и Iэтащхьэ Сэхъу-
рокъуэ Хьэутий, IэщIагъэрэ 
щIэныгъэрэ щрагъэгъуэт 
IуэхущIапIэхэм я унафэщIхэр, 
абыхэм я къуэдзэхэр.

Министерствэм илъэсым и 
кIуэцIкIэ иригъэкIуэкIа лэ-
жьыгъэм теухуауэ къыщып-
салъэм, КъБР-м егъэджэны-
гъэмрэ щIэныгъэмкIэ и ми-
нистрым и къуэдзэ Боры къуей 
Анзор къыхигъэщащ Iуэху-
гъуэшхуэ зэрызэфIагъэкIар, 
абыхэм я нэхъыбэр къэрал 
программэхэмрэ щIыналъэ 
пэхуэщIэхэмрэ гъэзэщIэным 
хуэгъэпсауэ зэрыщытар.

«Къэбэрдей-Балъкъэрым 
курыт щIэныгъэ щрагъэгъуэт 
и IуэхущIапIэхэр 267-рэ мэхъу. 
Абыхэм ящыщу 95-р къа-
лэхэм, 172-р къуажэхэм дэтщ. 
«Иджырей еджапIэ» къэрал 
программэм ипкъ иткIэ ды-
зэрыт илъэсым курыт еджа -
пIэ зыбжанэ зэдгъэпэщы-
жащ, щIэт унэлъащIэхэмрэ 
тех никэмрэ къэдгъэщIэрэ-
щIэжащ. Зэгъэпэщыжын 
 хуейхэм къызэщIеубыдэ 
еджа пIэм и щхьэр, бжэхэмрэ 
щхьэгъубжэхэмрэ, пэшхэм я 
лъэгухэр зэхъуэкIыныр, уэз-
дыгъэ зэрыкIуэ кIапсэхэр, 
бжьамийхэр щIэуэ щIэ шэ-
жыныр, унэ кIуэцIхэр зе-
хьэныр. А лэжьыгъэхэм къа-
дэкIуэу, ди щIыналъэм ухуэ-
ныгъэшхуэхэри щокIуэкI. 
Дызэрылажьэ къэрал про-
граммэм ипкъ иткIэ, цIыху 
6324-рэ зыщIэхуэн еджапIэ-
хэр духуэну къытпэщылъщ. 
Абы щыщу 2022 гъэм цIыху 
1785-рэ зыщIэхуэ еджапIэм 
ехьэлIа лэжьыгъэхэр и кIэм 
нэдгъэсащ, еджэныгъэри нэ-
су щызэтедублэжащ. Ап хуэ-
дэу «Къэбэрдей-Балъкъэрым 
2021 - 2022 гъэхэм Куба сабий 
500, Прохладнэ цIыху 785-рэ, 
Нарткъалэ сабий 500 зы-
щIэхуэну еджапIэхэр да-
щIыхьащ. «Иджырей еджа-
пIэ» къэрал программэм хэт 
«Еджэныгъэ» пэхуэщIэм тету 
дызытехьэ илъэсыщIэм Къэ-
бэрдей-Балъкъэрым сабий 
4539-рэ зыщIэхуэн еджапIэ 
унипщI щыдухуэну къыт-

«Дзэ къулыкъур ехьэкIынымкIэ къалэ ным-
рэ дзэ къулыкъумрэ я IуэхукIэ» Федеральнэ 
законым ипкъ иткIэ унафэ сощI:

1. Къэщтэн мы Указым щIыгъухэу:
Урысей Федерацэм и цIыхухэр дзэ учётым 

гъэувынымкIэ муниципальнэ районхэмрэ 
къалэ округхэмрэ я комиссэхэм хэтхэр;

Урысей Федерацэм и цIыхуу 2023 гъэм дзэ 
учётым пэублэу ягъэувын хуейхэм я узын-
шагъэр къыщапщытэну икIи щагъэхъужыну 
медицинэ IуэхущIапIэхэм я спискэр.

2. Урысей Федерацэм и цIыхухэр дзэ учё-
тым гъэувынымкIэ муниципальнэ район-
хэмрэ къалэ округхэмрэ я комиссэхэм я пщэ 
илъхьэн 2006 гъэм къалъхуа е абы нэхърэ 
 нэхъыжь цIыхухъуу дзэ учётым щытын хуей-
хэр, ауэ щымытхэр дзэ учётым пэублэу гъэу-
выныр 2023 гъэм щIышылэм и 1-м щыщIэ-
дзауэ гъатхэпэм и 31-м нэсыху дзэ учётым 
ирагъэкIуэкIыну.

3. Къэбэрдей-Балъкъэр Республикэм 
Узын шагъэр хъумэнымкIэ и министерствэм и 
пщэ илъхьэн Урысей Федерацэм и цIыхуу дзэ 
учётым пэублэу ягъэувын хуейхэм я узын-
шагъэр къэзыпщытэну медицинэ лэжьа-
кIуэхэр а лэжьыгъэм къызэрыхашэ щIыкIэм-
рэ пIалъэхэмрэ иубзыхуну.

4. Чэнджэщ етын:
щIыпIэ унафэр зезыгъакIуэ органхэм, ор-

ганизацэхэм: 2006 гъэм къалъхуа, абы нэ-
хърэ нэхъыжь цIыхухъухэу дзэ учётым 
щымытхэр, ауэ щытын хуейхэр дзэ учётым 
пэублэу ягъэувын папщIэ и зэманым къе-
кIуэлIэныр къызэрагъэпэщыну;

Къэрал кIуэцI IуэхухэмкIэ министерствэу 
Къэбэрдей-Балъкъэр Республикэм щыIэм: 
Урысей Федерацэм и цIыхуу дзэ учётым 
 пэ ублэу увыным зыщызыдзейхэр къэлъы-
хъуэным езым и компентенцэм къриубыдэу 
елэжьыну.

5. Къэбэрдей-Балъкъэр Республикэм Щэн-
хабзэмкIэ и министерствэм и пщэ илъхьэн 
Урысей Федерацэм и цIыхухэр дзэ учётым 
пэублэу гъэувыным теухуа Iуэхухэр цIыхубэ 
хъыбарегъащIэ IуэхущIапIэхэм къа гъэлъэ-
гъуэныр къызэригъэпэщыну.

6. Мы Указым къару егъуэт Iэ щыщIэздза 
махуэм щегъэжьауэ.

Къэбэрдей-Балъкъэр Республикэм
и Iэтащхьэ                             КIУЭКIУЭ  Казбек
Налшык къалэ
2022 гъэм дыгъэгъазэм и 16-м
№138-УГ

2023 гъэм Урысей Федерацэм и цIыхухэр дзэ учётым пэублэу гъэувыныр
Къэбэрдей-Балъкъэр Республикэм къыщызэгъэпэщынымкIэ лэжьыпхъэхэм я IуэхукIэ

Къэбэрдей-Балъкъэр Республикэм
и Iэтащхьэм и Указ

Илъэс псом лажьэ «Iу а щхьэмахуэ» уры-
сейпсо  ту рист комплексым зегъэу жьы-
нымкIэ лэжьакIуэ гу пым я зэIущIэм 
кърикIуа хэм япкъ иткIэ КъБР-м и Iэтащхьэ 
КIуэкIуэ Казбекрэ УФ-м экономикэ зыу-
жьыныгъэмкIэ и министрым и къуэ дзэ 
 Назаров Сергейрэ федеральнэ, республи-
кэ цIыхубэ хъыбарегъащIэ Iуэху щIапIэхэм 
я лэжьа кIуэ хэр зыхэта пресс-конференц 
ирагъэкIуэкIащ.

КIУЭКIУЭ Казбек абы зэрыщыжиIамкIэ, 
«Iуащхьэмахуэ» экономикэ щIыналъэ 
щхьэ хуэм и резидентхэр (щIы налъэм къы-
щагъэ сэ бэпыну налог хабзэхэм тету лэ-
жьэнухэр) къыхэхыным пы щIа Iуэхухэр 
 яубзыхуащ икIи апхуэдэ япэ резидентхэр 
2023 гъэм и япэ  мазищым къриубыдэу 
ягъэбелджылынущ. Назаров Сергей адэкIэ 
къыщIигъуащ: «Япэ кварталым абыхэм 
зыхуэфащэ зэгурыIуэ ныгъэхэр етщIылIэ-
нущ икIи абыхэм икIэ щIы пIэкIэ проект 
лэжьыгъэхэр ирагъэжьэн      хуейщ. Ухуэны-
гъэ хэр кIыхьлIыхь ящI хъунукъым, ахэр 
2024 - 2025 гъэхэм къриубыдэу яухыу, щIы-
налъэр зэIузэпэщ ящIыну къапэщытщ. 
Ухуэныгъэхэр комплекснэу ирагъэкIуэкIын 
папщIэ лэжьыгъэхэр зэры зэ кIэ лъыкIуэныр 
зэ халъ хьэ нущ». 

АдэкIэ Назаров Сергей зэрыжиIамкIэ, Азау 
хуейм щыщу ухуэныгъэхэр щекIуэ кIынухэр 
IыхьиплIу ягуэшынущ. А щIыналъэхэр зэIузэ-
пэщ ящIынущ, хьэщIэщ комплексхэр зы ар-
хитектурэ  теплъэ пыухыкIам къитIасэу яу-
хуэнущ. Апхуэдэу икIэщIы пIэкIэ унафэ 
пыухыкIа тещIыхьын хуейщ щхьэ зы фIэфIу 
ящIа IуэхущIапIэхэр адэкIэ къызэрагъэ-
сэбэпынум. Министрым и къуэдзэм къигъэ-
лъэгъуащ хабзэм къе мызэгъыу къызэIуаха 
IуэхущIапIэхэм мы щIыпIэм щыIэ бэзэрыр 
зэращыщыр. Иджы абы щылэжьахэм пап-
щIэ комплекс хьэлэмэт къызэIуахащ икIи 
хьэрычэтыщIэхэм я Iуэхур дяпэкIэ нэхъ дэкIы-
нущ.

Резидентхэм ядэIэпы къунымкIэ Iэмалхэм 
щыте псэ  лъыхьым министрым и къуэдзэм 
къыхигъэщащ абы и лъэныкъуэкIэ «Кавказ.
РФ» зэгухьэныгъэм лэжьэкIэ пыу хыкIар зэ-
рызэтригъэувар икIи абы ипкъ иткIэ концес-
сием хыхьэ ухуэныгъэхэм елэжьхэм кредит-
хэр щраткIэ зэрыхудачых хэкIыпIэхэр тэ мэму 
къызэригъэсэбэпыр.

Муниципальнэ щIыналъэм щагъэзэщIэ-
ну проект нэхъ инхэм ящыщщ Тырныауз 
 вольфрам-молибден къыщIэ хыпIэр зэ-
тегъэувэ жыныр. Абы сом мелард  50-м 
 щIигъу хухахынущ. Апхуэдэу федеральнэ 
ахъ шэкIэ ди щIыналъэм щрагъэкIуэкIыну 
лэ жьы гъэ инхэм ящыщщ Налшык дэт 
«Тэрч» санаторэ комплек сыр. КIуэкIуэ 
 Казбек зэрыжиIамкIэ, абы теIуэдэну сом 
мелуан 900-м щыщу сом мелуан 600-р 
«Кавказ.РФ» зэгухьэныгъэм къыхилъхьэ-
нущ.

Туризмэм и IэнатIэм и хьэкъкIэ республикэм 
къыIэ ры хьэ хэхъуэр зыхуэдизым теухуа уп -

Iуащхьэмахуэ лъапэ илъэситIым къриубыдэу
сом меларди 100 къыщагъэсэбэпынущ

гъэжьауэ дяпэкIэ мин щырыщ я 
лэжьапщIэм хухагъахъуэ. Абы щхьэ -
кIэ щIыналъэ бюджетым 2022 гъэм 
сом мелуани 100,1-рэ хуиутIыпщащ, 
2023 гъэм сом мелуан 606,8-рэ 
 къы хухигъэкIынущ», - жиIащ Езауэм. 

Министрым и къэпсэлъэныгъэм 
къы зэрыхэщамкIэ, егъэджэныгъэ 
лэ жьыгъэри гъэсэныгъэри зэде-
зыхьэкI класс унафэщIхэм щIэ-
гъэкъуэн пап щIэу къэрал бюджетым 
сом мелуан 400-м щIигъу хухахащ, 
ахъшэр ди щIыналъэми къы-
IэрыхьакIэщ. Иджы апхуэдэ IэщIа-
гъэлIхэм, щIыналъэм яритым къи-
щынэмыщIауэ, сом мин тхурытху 
мазэ къэс яIэрыхьэнущ. Абы къи-
щынэмыщIауэ, къуажэхэмрэ мин 50 
зыдэмыс къалэ цIыкIухэмрэ физи-
кэр, химиер, информатикэр щызэ-
дэзыхь егъэджакIуэхэми апхуэдиз 
сом я улахуэм къыхущIагъунущ.

Зэхуэсым къыщыпсэлъахэм къыха-
гъэщащ лэжьапщIэм и Iуэхур егъэ-
фIэкIуэн зэрыхуейр, а къалэныр нэсу 
къызэгъэпэща хъун папщIэ 2023 гъэ-
ми лэжьыгъэ пыухыкIахэр зэращIэ-
нур. КъБР-м и Правительствэм и 
УнафэщI Мусуков Алий зэрыжиIамкIэ, 
курыт еджапIэхэм лэжьапщIэ зэры-
щат щIыкIэм зэхъуэкIыныгъэхэр 
 халъхьэн, а зэхъуэкIыныгъэхэри егъэ-
джакIуэм къилэжь сомыр нэхъыбэ 
зэрыхъуным хуэунэтIауэ щытын 
 хуейщ. Мусуковым зэхуэсым хэтхэм гу 
зэралъригъэтамкIэ, лэжьапщIэм лъэ-
ныкъуэхэр арэзы техъуэн, щыщIэны-
гъэ имыIэу зэтеувэн щхьэкIэ, щы-
тыкIэм хэлъ щхьэхуэныгъэ псори 
къызэдэлъытэн хуейщ. «ЛэжьапщIэм 
и IуэхукIэ иужьрей мазибгъум Кавказ 
Ищхъэрэ щIыналъэм щекIуэкIа лэ-
жьыгъэм кърикIуахэм уа щы хэплъэкIэ, 
Къэбэрдей-Балъкъэрым ещанэ увы-
пIэр иIыгъщ, ауэ, гурыIуэгъуэщ - ды-
къызэтеувыIэ хъунукъым, зыдужьын 

хуейщ», - жиIащ Мусуков Алий.
КъБР-м и Iэтащхьэ КIуэкIуэ Казбек 

егъэджэныгъэм епха Iуэхугъуэхэр 
зэрыщыту гулъытэ хэха зыгъуэтын 
 хуей IэнатIэу зэрыщытыр къыхигъэщ-
ри, зэхуэсым хэтхэр абы темыплъэ-
къукIыну къыхуриджащ.

«Дэ ди къалэным хохьэ нэхъыфI -
хэм дыхалъытэныр, нэгъуэщI мыхъу-
ми, Кавказ Ищхъэрэ щIыналъэм 
 къриубыдэу. Ауэ ди гуращэр къэра-
лым лэжьапщIэ и IуэхукIэ зи Iуэхур 
 нэхъыфIхэм дахыхьэнырщ. И Iэмал-
хэм фегупсыс, хэкIыпIэхэр къэвгъуэт. 
Мыр тхузэфIэкIын лэжьыгъэщ, ауэ 
дрипсалъэрэ къэдгъэнэжмэ, дауи, 
жыжьэ дынэсынукъым. ЩIэгъэхуэб-
жьэн хуейщ», - жиIащ КIуэкIуэ Каз -
бек.

Зэхуэсым адэкIэ щытепсэлъыхьащ 
«Егъэджэныгъэ» къэрал программэм 
епха лэжьыгъэхэр зэрызэфIахым. 
Езауэ Анзор зэрыжиIамкIэ, абы пэ-
хуэщIэ (проект) зэмылIэужьыгъуэу тху 
къызэщIеубыдэ, дэтхэнэри егъэ джэ-
ныгъэ IэнатIэм и унэтIыныгъэхэр егъэ-
фIэкIуэным икIи къэгъэщIэ рэщIэ жы-
ным хуэгъэпсащ. Ахэр, псалъэм и 
хьэтыркIэ, хуэунэтIащ курыт еджа-
пIэхэр ухуэным икIи зэгъэпэ щыжы-
ным, лэжьакIуэхэм я улахуэм, егъэ-
джакIуэхэм я щIэныгъэмрэ IэщIа-
гъэмрэ хэгъэхъуэным, егъэджэны-
гъэм и фIагъыр къэIэтыным, еджа-
пIэхэр техникэщIэхэмрэ унэлъа-
щIэхэмкIэ къызэгъэпэщыным. Гу-
лъытэшхуэ ягъуэт къуажэхэм дэт 
курыт еджапIэхэм. «Егъэджэныгъэ» 
къэрал программэр гъэзэщIа хъу -
ным къэрал бюджетым сом меларди 
3,6-рэ тригъэкIуэдэнущ.

Къалэ цIыкIухэмрэ къуажэхэмрэ  
дэт курыт еджапIэхэм щIэс ныб-
жьыщIэхэм я Iэпкълъэпкъым зыщра-
гъэужь, спорт Iуэхугъуэхэр щрахьэкI 
унапIэхэмрэ пэшхэмрэ щызэрагъэ-

пэщыжащ. Псалъэм папщIэ, КъБР-м 
и щIыналъихым спорт пэш 12 къыща-
гъэщIэрэщIэжащ, еджапIэ пщIантIэм 
дэт спорт джэгупIэу 4 зэфIагъэувэ-
жащ. «2023 гъэм еджапIэ 11-м хэт 
спорт пэшихрэ джэгупIиблрэ зыхуей 
щыхуагъэзэжынущ. Абы къищы нэ-
мыщIауэ, «Егъэджэныгъэ IэнатIэм и 
бжыгъэрылъанэ дуней» къэралпсо 
программэм ипкъ иткIэ, курыт щIэ-
ныгъэ щрагъэгъуэт IуэхущIапIэ 54-м 
щIэт компьютер техникэр щIэкIэ зэт-
хъуэкIыну Iэмал дгъуэтащ. Къалэ 
цIыкIухэмрэ къуажэхэмрэ дэт курыт 
еджапIэ 37-м «ЗыужьыпIэ» центрхэм 
хуэдэхэр къыщызэIутхащ. Дызыте-
хьэну 2023 - 2024 гъэ еджэгъуэм 
апхуэдэ щIэныгъэ центрыр иджыри 
еджапIэ 60-м къыщызэдгъэпэщыну 
ди гугъэщ. «Кванториум» фIэщыгъэр 
зиIэ сабий технопаркхэр къызэIухын -
ри щIагъэхуэбжьэнущ. Апхуэдэ тех-
нопарк Налшык къалэм дэт курыт 
еджапIэ №11-м иджыблагъэ къыщы-
зэIуахащ. 2023 гъэм Къэбэрдей-Балъ-
къэрым и курыт еджапIитIым иджыри 
«Кванториум» технопаркым хуэдэ 
къыщызэрагъэпэщынущ», - жиIащ 
Езауэ Анзор.

Езауэм зэрыжиIамкIэ, министерст-
вэм егъэджэныгъэ IэнатIэр егъэ фIэ-
кIуэным хуэгъэпсауэ иригъэкIуэкIа 
зэхьэзэхуэм хыхьа курыт еджапIэхэм 
ящыщу 59-м нэблагъэм Iэмал ягъуэ-
тащ я унэр къагъэщIэрэщIэжыну, зэ-
гъэпэщыжыным хуэгъэза лэжьы-
гъэхэр ирагъэжьэну. Абы къыхэжа-
ныкIахэм ящыщу IуэхущIапIэ 29-м 
 зэгъэпэщыжын лэжьыгъэхэм щы-
щIадзэнущ. ЕджапIэ 19-м а лэжьы-
гъэхэр илъэскIэ щекIуэкIынущ, адрей 
еджапIипщIыр зэгъэпэщыжыным 
илъэситI текIуэдэнущ. 2023 гъэм 
еджапIэ унэхэр зыхуей хуэзыгъэзэж 
лэжьыгъэхэр IуэхущIапIэ 30-м щра-
гъэжьэнущ. Мы лъэхъэнэм еджапIэ 
17-м апхуэдэ лэжьыгъэхэр къанэ щIа-
гъуэ щымыIэу щызэфIыхьащ», - жи-
Iащ министрым.

Лэжьыгъэхэр егъэфIэкIуэн, щIына-
лъэхэм зэпымычу ядэлэжьэн, ухуа-
кIуэхэм япыщIауэ, абыхэм ирахьэкI 
лэжьыгъэр яунэтIу щытын зэры-
хуеймкIэ КъБР-м и Iэтащхьэ КIуэкIуэ 
Казбек пщэрылъ пыухыкIахэр зэIу-
щIэм и кIэухым къулыкъущIэхэм яхуи-
щIащ.

УнэтIыныгъэ  щхьэхуэхэр  ягъэбелджылы

пэщылъщ. Абы хохьэ Налшык 
къалэм (цIыху 1500-рэ щIэ-
хуэу), Бахъсэн къалэм (цIыху 
1224-рэ), Псынабэ (цIыхуи 
150-рэ), Сэрмакъ (цIыху 275-
рэ), Май къалэм (цIыху 330-
рэ), Куба (цIыхуи 165-рэ), 
Красносельскэ (цIыху 500), 
Нарткъалэ (цIыху 500), Про-
хладнэ къалэм (зым цIыху 
560-рэ, адрейм цIыху 785-рэ  
щIэхуэу) дащIыхьыну еджа-
пIэхэр», - жиIащ Борыкъуей 
Анзор.

Еджэныгъэр щекIуэкI Iуэху-
щIапIэхэм къищынэмыщIауэ, 
министрым и къуэдзэм къы-
хигъэщащ гъэсэныгъэ лэ-
жьыгъэр щекIуэкI IуэхущIа-
пIэхэм я Iуэхури.

«Абы нэмыщI, «Демогра-
фие» лъэпкъ проектым тету 
Къэбэрдей-Ба лъкъэрым 
цIыкIу 2085-рэ зыщIэхуэн 
 сабий гъэсапIэ 31-рэ щаухуэ-
нущ. Бахъсэн къалэм дэт 
еджапIитIым - Лермонтов Ми-
хаил и цIэр зезыхьэ курыт 
еджапIэ №6-мрэ Къардэн 
Бубэ и цIэр зезыхьэ курыт 
еджапIэ №10-мрэ, Ташлы-Та-
ла дэт курыт еджапIэм хэту зи 
еджапIэ кIуэгъуэ мыхъуахэм 
папщIэ сабий гъэсапIэхэр 
къыщызэIуахащ дызэрыт 
илъэ сым и фокIадэ мазэм 
ирихьэлIэу. Мыгувэу лэжьэн 
щIадзэнущ Вольнэ Аулрэ 
 Балъкъэр Ипщэмрэ дащIыхьа 
сабий гъэсапIэхэм», - гу лъа-
ригъэтащ зэIущIэм хэтхэм 
Борыкъуейм.

Егъэджэныгъэ IэнатIэм ще-
кIуэкI лэжьыгъэм и фIагъми, 
еджапIэхэр зыхуей-зыхуэны-
къуэхэмкIэ къызэгъэпэщауэ 
щытын зэрыхуейми гулъытэ 
хэха зэрыхуащIми къытеу-
выIащ къулыкъущIэр.

«ЕджапIэ унэхэр ухуэнымрэ 
къэгъэщIэрэщIэжынымрэ 
ды къыщыувыIэркъым. Яужь 
дитщ еджапIэхэр техникэ 
IэмэпсымэщIэхэмрэ унэлъа-
щIэхэмкIэ къызэдгъэпэ щы-
ным. Абы хеубыдэ шхапIэхэри, 
джэгупIэхэри, лъэщапIэхэри, 
лабораториехэри. Информа-
цием епха технологиещIэхэ ри 

Iэмал зэриIэкIэ хэтпщэнми 
дыхущIокъу. Абы щхьэкIэщ 
еджапIэхэм «ЗыужьыпIэ» зи 
фIэщыгъэ центрхэр къы щIы-
щызэIутхыр, ди егъэджа-
кIуэхэм я IэщIагъэмрэ щIэны-
гъэмрэ щыхагъахъуэ курсхэр 
щIедгъэкIуэкIыр, зэхьэзэ-
хуэхэмрэ зэпеуэхэмрэ къы-
щы хэжаныкIкIэ е я гъэсэн - 
хэм текIуэныгъэхэр къыща-
хькIэ щIэдгъэлъапIэр. Къалэ 
цIыкIу хэмрэ къуажэхэмрэ дэт 
курыт еджапIэ 37-м «Зыу-
жьыпIэ» центрхэм хуэдэхэр 
къыщызэIутхащ. Дызытехьэ-
ну 2023 - 2024 гъэ еджэгъуэм 
апхуэдэ щIэныгъэ центрыр 
иджыри еджапIэ 60-м къы-
щызэдгъэпэщыну ди гугъэщ. 
Апхуэдэу «Еджэныгъэм и 
бжыгъэрылъанэ дуней» къэ-
рал программэм ипкъ иткIэ, 
курыт еджапIэхэр иджырей 
техникэкIэ къызэрагъэпэщ. 
Къэбэрдей-Балъкъэрым ит 
еджапIэ псоми 2024 гъэм 
 ирихьэлIэу компьютер класс-
хэр яIэнущ. Абы къищы нэ-
мыщIауэ, «Кванториум» фIэ-
щыгъэр зиIэ сабий техно-
паркхэр къызэIухынри щIа-
гъэхуэбжьэнущ. Апхуэдэ тех-
нопарк Налшык къалэм дэт 
курыт еджапIэ №11-м иджы-
благъэ къыщызэIуахащ. 2023 
гъэм Къэбэрдей-Балъкъэрым 
и курыт еджапIитIым иджыри 
«Кванториум» технопаркым 
хуэдэ къыщызэрагъэпэщы-
нущ», - жиIащ министрым и 
къуэдзэм.

АдэкIэ къулыкъущIэм и 
 псалъэм къызэрыхэщамкIэ, 
«Сабийм и ехъулIэныгъэ» 
зыфIаща къэралпсо мыхьэнэ 
зиIэ пэхуэщIэм ипкъ иткIэ, 
 къалэ цIыкIухэмрэ къуа-
жэхэмрэ дэт курыт еджа-
пIэхэм щIэс ныбжьыщIэхэм            
я Iэпкълъэпкъым зыщра-
гъэужь, спорт Iуэхугъуэхэр 
щра хьэкI унапIэхэмрэ пэш-
хэмрэ щызэрагъэпэщыжащ. 
Псалъэм папщIэ, КъБР-м и 
щIыналъихым спорт пэш 12 
къыщагъэщIэрэщIэжащ, 
еджа пIэ пщIантIэм дэт спорт 
джэгупIэу 4 зэфIагъэувэжащ. 

2023 гъэм еджапIэ 11-м хэт 
спорт пэшихрэ джэгупIиблрэ 
зыхуей щыхуагъэзэжынущ. 
Абы къищынэмыщIауэ, 
«Егъэ джэныгъэ IэнатIэм и 
бжыгъэрылъанэ дуней» къэ-
ралпсо программэм ипкъ ит-
кIэ, курыт щIэныгъэ щрагъэ-
гъуэт IуэхущIапIэ 54-м щIэт 
компьютер техникэр щIэкIэ 
зэтхъуэкIыну Iэмал дгъуэтащ. 
Дызытехьэ илъэсым еджапIэ 
41-м апхуэдэ дыдэу я техни -
кэр къэдгъэщIэрэщIэну ди гу-
гъэщ», - жиIащ Борыкъуей 
 Анзор.

КъБР-м егъэджэныгъэмрэ 
щIэныгъэмкIэ и министрым и 
къуэдзэ Мысост Екатеринэ 
«КъБР-м егъэджэныгъэ Iэна-
тIэм зыщегъэужьын» щIына-
лъэ пэхуэщIэр зэрагъэзащIэм 
тепсэлъыхьащ. Борыкъуей 
Анзор зи гугъу ищIа Iуэху-
гъуэхэр нэхъ къызэпкърихыу, 
Мысост Екатеринэ къыхигъэ-
щащ иужьрей илъэсхэм 
 къулыкъущIапIэм ухуэны-
гъэм рэ зэгъэпэщыжын лэ-
жьы гъэхэмрэ мыхьэнэшхуэ 
зэраритыр. Абы зэрыжиIэм-
кIэ, къулыкъущIапIэм егъэ-
джэныгъэ IэнатIэр егъэфIэ-
кIуэным хуэгъэпса зэхьэзэ-
хуэм хыхьа курыт еджапIэ - 
хэм ящыщу 59-м нэблагъэм 
Iэмал ягъуэтащ зыщIэс унэр 
къагъэщIэрэщIэжыну, зэгъэ-
пэщыжыным хуэгъэза лэжьы-
гъэхэр ирагъэжьэну.

«Зэхьэзэхуэм къыщыхэжа-
ныкIа еджапIэхэм ящыщу 
IуэхущIапIэ 29-м зэгъэпэ-
щыжын лэжьыгъэхэм щы-
щIадзэнущ. Абы щыщу 19-м а 
лэжьыгъэхэр илъэскIэ ще-
кIуэкIынущ, адрей еджа-
пIипщIыр зэгъэпэщыжыным 
илъэситI текIуэдэнущ. 2023 
гъэм еджапIэ унэхэр зыхуей 
хуэзыгъэзэж лэжьыгъэхэр 
IуэхущIапIэ 30-м щрагъэжьэ-
нущ. Мы лъэхъэнэм еджапIэ 
17-м апхуэдэ лэжьыгъэхэр 
 къанэ щIагъуэ щымыIэу 
щызэфIыхьащ. Мы зэманым 
Тэрч икIи Аруан щIыналъэ -
хэм еджапIэ блырыблым, 
 Iуащхьэмахуэ икIи Май щIы-

налъэхэм еджапIэ щыры-
щым, Прохладнэ, Бахъсэн 
 къалэхэм еджапIэ тIурытIым, 
Дзэлыкъуэ, Лэскэн, Шэджэм, 
Шэрэдж, Прохладнэ щIына-
лъэхэмрэ Налшык къалэрэ 
еджапIэ зырызым ухуэныгъэ-
зэзыгъэпэщыж Iуэхугъуэхэр 
ирагъэжьауэ щокIуэкI. Псори 
зэгъусэу программэмкIэ ку-
рыт щIэныгъэ щрагъэгъуэт 
IуэхущIапIэ 92-рэ хуэдиз къэд-
гъэщIэрэщIэжыну хьэкъ зы-
хуэдгъэувыжащ», - жиIащ 
Мысост Екатеринэ.

КъБР-м егъэджэныгъэ Iэ-
натIэм пэрытхэм я IэщIагъэм 
хэгъэхъуэнымкIэ и центрым и 
унафэщIым и къалэнхэр зы-
гъэзащIэ Къэжэр Артур и 
къэпсэлъэныгъэр лъэпкъ 
щIэ ныгъэм зиужьынымкIэ 
щIы налъэм щекIуэкIхэм ехьэ-
лIат. Абы и гугъу ищIащ анэ-
дэлъхубзэхэмрэ лъэпкъ ли-
тературэхэмрэ курыт еджа-
пIэхэм зэрыщрагъэджыну 
тхылъхэр зэхэгъэувэн зэрау-
хам, дэтхэнэ дерсри зэры-
рагъэджыну программэхэр 
зэрызэхалъхьам. Мы лъэ-
хъэнэм центрыр иужь итщ 8 - 
9-нэ классым щIэсхэм  КъБР-м 
и географиер, КъБР-м щып-
сэу лъэпкъхэм я тхыдэмрэ 
щэнхабзэмрэ зэрырагъэ-
джыну тхылъхэм я гъэхьэ-
зырыным. «Мы зэманым 
лъэпкъ унэтIыныгъэ зиIэ 
тхылъхэмрэ ахэр зэрырагъэ-
джыну по собиехэмрэ къанэ 
щIагъуэ щымыIэу хьэзырщ. 
ДяпэкIэ ахэр УФ-м Егъэ джэ-
ныгъэмкIэ и министерствэм 
едгъэ хьынущ, абдеж ахэр 
щIэныгъэ, щэнхабзэ, егъэ-
джэныгъэ, жылагъуэ мар-
дэхэм  зэ рытехуэр къыща-
пщытэу ку рыт еджапIэхэм 
щебгъэ джыну узэрыхуитым-
кIэ тхылъ къыдатыжын хуэ-
дэу. Апхуэдэ тхылъхэр псори 
25-рэ мэхъу», - жиIащ Къэжэр 
Артур.

ЗэIущIэм зыщытеп сэлъы-
хьахэр къызэщIикъуэжу 
 КъБР-м егъэджэныгъэмрэ 
щIэныгъэмкIэ и министр Еза-
уэ Анзор къыхигъэщащ зи 
 гугъу ящIа Iуэхугъуэхэр зэ-
рыщыту мыхьэнэшхуэ зиIэ 
 защIэу зэрыщытыр, ахэр 
 игъуэм гъэзэщIэн, зэпымычу 
уи нэIэ ятетын зэрыхуейр.

«Ухуэныгъэхэр зэрекIуэкIыр 
зи нэIэ щIэтын хуейр къэрал 
къулыкъущIапIэм и закъуэ-
къым, атIэ абы кIэлъыплъып-
хъэщ щIыпIэ унафэхэр щIы-
налъэхэм щызезыхьэ Iуэху-
щIапIэхэм я унафэщIхэмрэ 
лэжьакIуэхэмрэ, апхуэдэ хуи-
тыныгъэ яIэпхъэщ адэ-
анэхэм, еджакIуэхэм, жыла-
гъуэ лэжьакIуэхэм. Дызэрыт 
илъэсыр щыщIэныгъэшхуэ 
димыIэу, дгъэува пIалъэхэм 
дитIасэу идох. 2023 гъэр зыкIи 
мынэхъыкIэу, уеблэмэ нэ-
хъыфIу итхын хуейщ. Абы 
къыхэкIыу щIыналъэхэм зэ-
пымычуэ дадэлажьэу, ухуа-
кIуэхэм, дапыщIауэ, абыхэм 
ирахьэкI лэжьыгъэр дунэтIу 
ди Iуэхухэр къызэдгъэпэщып-
хъэщ», - жиIащ Езауэ Анзор.

ШУРДЫМ Динэ.

Егъэджэныгъэ

Къэбэрдей-Балъкъэр Рес-
публикэм хэщIыныгъэ ин 
 игъуэтащ. Дыгъэгъазэм и  
27-м и ныбжьыр илъэс 74-м 
иту дунейм ехыжащ рес-
публикэм и къэрал лэжьакIуэ 
цIэрыIуэ, къэрал кIуэцI ор-
ганхэм я ветеран, милицэм и 
генерал-майор Ешыгуауэ 
 Руслан Щыхьымджэрий и 
 къуэр.

Ешыгуауэ Руслан 1949 
гъэм шыщхьэуIум и 18-м 
Налшык къалэ къыщалъ-
хуащ. 1981 гъэм Къэбэрдей-
Балъкъэр къэрал универси-
тетыр, 1984 гъэм - СССР-м и 
МВД-м и академиер къиу-
хащ.

Илъэс 30-м щIигъукIэ абы 
къулыкъу щищIащ къэрал 
кIуэцI IуэхухэмкIэ органхэм, 
Къэбэрдей-Балъкъэр Рес-
пуб ликэми Ипщэ федераль-

Ешыгуауэ Руслан Щыхьымджэрий и къуэр
нэ щIыналъэми я хабзэхъумэ 
IэнатIэхэм къулыкъу лъагэ-
хэр щрихьэкIащ. Къэралыр 
зэхъуэкIыныгъэ лъэхъэнэ 
 гугъухэм щита 90 гъэхэм 
Ешыгуауэр лэжьащ щIэп-
хъаджащIэ гупхэм япэ щIэ ты-
нымкIэ Кавказ Ищхъэрэ щIы-
налъэ управленэм и тхьэма-
дэм и къуэдзэу, иужькIэ абы 
и унафэщIу.

Къэрал кIуэцI IуэхухэмкIэ 
органхэм щрихьэкIа къулы-
къум къыпэрыкIыжа нэужь, 
абы и щIэныгъэр, Iэзагъэр, 
зэфIэкIыр къыщысэбэпащ 
граждан IэнатIэхэми. 2002 
гъэм щегъэжьауэ 2003 гъэ 
пщIондэ Ешыгуауэ Руслан 
УФ-м и Президентым и пол-
номочнэ лIыкIуэу Ипщэ фе-
деральнэ щIыналъэм щыIэм 
и аппаратым щIыпIэ самоуп-
равленэмкIэ и органхэмрэ 
субъектхэм щыIэ къулыкъу-
щIапIэхэм ядэлэжьэнымкIэ и 
управленэм и федеральнэ 
инспектор къулыкъум пэры-
тащ. 2011 гъэм Къэбэрдей-

Балъкъэр Республикэм Эко-
номикэ, жылагъуэ шына-
гъуэншагъэмкIэ и Советым и 
Секретару ягъэувауэ щы-
тащ.

Ешыгуауэ Руслан Кавказ 
Ищхъэрэ щIыналъэми рес-
публикэми хабзэхэр щыхъу-
мэным, жылагъуэ шына-
гъуэн шагъэр щыгъэбыдэ-
ным и гуащIэшхуэ хилъхьащ. 
Абы и лэжьыгъэм, зэфIэкIым 
хуэфэщэн пщIэи игъуэты-
жащ: «За личное мужество», 
«Мужество» орденхэр, «За 
воинскую доблесть», «За без-
упречную службу» медалхэм 
я япэ, етIуанэ, ещанэ нагъы-
щэхэр, Къэбэрдей-Балъкъэр 
Республикэм и ЩIыхь тхы-
лъыр къратащ.

Къэбэрдей-Балъкъэрыр 
зэрыгушхуэ и къуэ пажэхэм 
ящыщ зым, хэкупсэ нэсым, 
зи пщIэмрэ зи щIыхьымрэ 
зы Iыгъыжу, зи къалэным хуэ-
пэжу псэуа цIыхум и фэеплъ 
нэхур игъащIэкIэ ди гум 
илъынущ. 

КIуэкIуэ К. В., Егоровэ Т. Б., Мусуков А. ТI., Къуэ-
дзокъуэ М. М., Мэкъуауэ Т.Э., Ахъуэхъу Т. Б., Ащ-
хъуэт А. М., Берд Хь. А., Быф А. Ж., Геккиев З. Д., 
 Геляхов А. С., Говоров С. А., Губин Г. С., Джатэ Р. Хь., 
Жанатаев С. А., Зумакулов Б. М., Къанокъуэ А. Б., 
Къанокъуэ Т. Б., Канунников А. Д., Къардэн М. Н., 
Къэрмокъуэ Хь. М., Кривко М. Н., Къуныжь М. А., 
Мер Ю. Хъ., Нэхущ З. А., Павлов В. П., Родинэ В. С., 
Сэхъу В. Къ., Сэхъурокъуэ Хь. Хь., Тату Къ. Б., 
Тхьэзэплъыж М. ТI., Ульбашев М. М., Федченкэ Л. М., 
Хьэщхъуэжь А. Б., Хъубий М. Б., Щоджэн Хь. А., 
ШыкIэбахъуэ М. Хь., Щхьэгуэш А. Л.

щIэм и жэуапу КIуэкIуэ Казбек къигъэлъэ-
гъуащ нэхъ къызэрыгуэкIыу налогхэр къы-
зэрабж щIыкIэм тету къыхэкI ахъшэр сом 1 
 мелардрэ мел уан 500-м зэрынэблагъэр.

Муниципалитетым зегъэу жьынымкIэ зы-
хуэплъэ хэм я гугъу щищIым КIуэкIуэ Казбек 
къыхигъэщхьэхукIащ: «Мы курортыр ду-
нейпсо мардэхэм къикIыу зэтедгъэувэну 
щытмэ, Эльбрус посёлкэри апхуэдэ мар-
дэхэм къезэгъыу зэIузэпэщ тщIыну ди къа-
лэнщ. Иджыпсту абы участкэ сымаджэщ 
къыщызэIуах, дызыхуэкIуэ илъэсым шко-
лыщIэ дащIыхьынущ. 2023 - 2024 гъэхэм 
 къуажэ щIыналъэхэм зегъэужьынымкIэ 
прог раммэм тету мыбы спорт комплекс, 
ЩэнхабзэмкIэ унэ дащIыхьынущ, уэрамхэр 
зыхуей хуагъэзэнущ, фэтэр куэд хъу унэхэр 
зэрагъэпэ щыжынущ. Жылагъуэм зы архи-
тектурэ теплъэ зэрырагъэгъуэтынум хущIэ-
къунущ. Псы фIейр къыщIашын папщIэ 
 курортым щаукъуэдий коллекторым мы 
жылагъуэри падзэнущ, апхуэдэу псы къабзэ 
зрикIуэ бжьамийуэ ки лометри 8 зэрахъуэкIы-
нущ. Апхуэдэу посёлкэр энергиекIэ къызэ-
рызэрагъэпэщ сис темэм и лъэщагъыр хуэди 
4-кIэ нэхъыбэ ящIынущ». Республикэм и 
 Iэ тащхьэм зэрыжиIамкIэ, рудам елэжь 
фабрикэ щIынри хэту, Тырныауз комбинатыр 
егъэ жьэ жыным илъэситI гъунэгъум къри-
убыдэу сом меларди 100-м нэблагъэ тра-
гъэкIуэдэнущ.

Пресс-конференцым къыщаIэтащ курор-
тым медицинэ дэIэпыкъуныгъэр щегъэфIэ-
кIуэнри. КIуэкIуэ Казбек зэрыжиIамкIэ, Эльб-
рус посёлкэм къыщызэIуах сымаджэ щым 
фэбжь зыгъуэтахэр щагъэхъуж къудами 
хэтынущ. Абы къыдэкIуэу илъэситI благъэм 
къриубыдэу Тырныауз къалэм щIэуэ сыма-
джэщ щаухуэну я мурадщ. 

Назаров Сергей къыхигъэщхьэхукIащ къе-
гъэлакIуэ хэм иджырей техническэ Iэмалы-
щIэ хэр къагъэсэбэпу зэрыхуежьар. Апхуэдэу 
ар тепсэлъыхьащ «11-м я хэщIапIэ» хьэщIэщ 
цIэрыIуэр зэгъэпэщыжынымкIэ щыIэ мурад-
хэм. Ар «Кавказ.РФ.» зэгухьэныгъэм и про-
ектхэм ящыщ зыщ икIи а альпинист хьэ-
щIэщым щыщ хухахынущ МЧС-м и къе-
гъэлакIуэхэм.

КъБР-м и Iэтащхьэмрэ
Прави тельствэмрэ и пресс-IуэхущIапIэ.

Коммунистхэм я 

№155 (24.437) 2022  ГЪЭМ  ДЫГЪЭГЪАЗЭМ  И  29 3

ЦIыхум и хуитыныгъэхэр яхъумэ

ДиIэхукIэ тхъумэркъым, тIэ-
щIэкI мэ, догъыж. Анэхэр аращ зи 
гугъу сщIыр... Алыхьталэм къи-
гъэщIа цIыхухэм я нэхъ лъапIэ 
дыдэр анэращ. Абы быным хуиIэ 
лъагъуныгъэр гъунапкъэншэщ. 
Анэм и жагъуэ пщIын дэнэ къэна, 
напIэм нэр зэрихъумэм хуэдэу, 
хъумэн хуейщ. КъыдгурыIуакъым 
куэдым дыщIалэхукIэ, сэри са-
хэту, тIэщIэкIыхукIэ… ИужькIэ ды-
IэбэкIэ дылъэIэсыжыркъым.

ДУНЕЙМ теткъым зы анэ, быным 
щхьэкIэ зи псэр псынэм хуэдэу мы-
къабзэ, нэхъ зэлъыIуха, зи гъащIэр 
ты гъэ зымыщIыфын. Дэтхэнэ зы 
цIы хум дежкIи и анэр псом нэхърэ 
нэхъ дахэщ, гуапэщ, гумащIэщ, нэхъ 
гъунэгъущ… Пщэдджыжьым къэу-
ша сабийм япэу жиIэр Мамэщ, абы 
и псалъэ гуапэм хэту пщыхьэщхьэм 
таурыхъ жиIэм щIэдэIукIыурэ мэ-
жеиж. Ин ды хъуауэ сыт хуэдэ гу-
гъуехь дыхуэмызами анэм и дежщ 
чэнджэщ, дэIэпы къуэгъу дыхуейуэ 
дызэжалIэр. Анэр аращ хэт нэхъри 
ди ехъулIэныгъэхэм нэхъ щыгуфIы-
кIыр, хэIэты кIауэ зи быным и 
къэкIуэнум щхьэкIи гузавэр. Анэхэ-
ращ дэ сыт хуэдэ фIыуэ дбгъэдэлъ-
ми зи фIыщIэр. Сыт гъащIэм къы-
щымыхъуами, дэ дощIэ абыхэм да-
къызэрыгурыIуэнур, дыщыуами 
къызэрытхуагъэгъунур.

Си цIыхугъэ цIыхубз гуэрым 
мыпх уэдэу жиIэри (езым иджы са-
биищ иIэщ) зиумысыжащ: «ПщIэрэ, 
ди деж сыкIуэжамэ, япэ дыдэ къэ-
слъыхъуэр аращ, Мамэщ. Ар 
унэм щIэмысмэ, зыри слъагъур-
къым, зызмыIэжьэу сокIуэж. Унэр 
нэщIщ, псэншэщ, зэшыгъуэщ, анэр 
щIэмысмэ…»

Сэ ныбжь хъарзынэ (илъэс 87-
рэ) сиIэ хъуами, си гум щызохъу-
мэ, куэдрэ си гум къокIыж, илъэс 
44-рэ хъуауэ симыIэж ди анэр. 
Анэр фIыуэ плъагъуным ныбжь иIэ, 
щыIэ абы и теплъэр пщызыгъэгъ-
упщэн къару? ЩыIэкъым. Ди анэ 
Нану зауэ нэужь зэман хьэлъэм 
ди дежкIэ щытащ гур жэщым зы-
гъэнэху хъуас кIэу. Пщыгъупщэ хъ-
урэт езыр ныбаджэу хьэлур (чыр-
жыныр) дэр щхьэкIэ пхуэзыхъумар, 
си къуэ кIасэ жиIэу сигъафIэу илъэ-
сиблкIэ бы дзышэкIэ (пцIы хэлъ-
къым) сызыпIар. Тхьэм ирещIи, ап-

Илъэсищэ ипэкIэ, 1922 гъэм дыгъэ-
гъазэм 23-м, къызэIуахащ Советхэм я 
Х Урысейпсо съездыр, СССР-р къызэ-
гъэпэщыным теухуауэ зэфIэкIа лэжьы-
гъэм кърикIуахэр зэхэзылъхьэжар. На-
Iуэу зэрыщытщи, апхуэдэ зэгухьэны-
гъэ къызэгъэпэщыным и телъхьэу Iэ 
ща Iэтат УССР, ЗСФСР, БССР я советхэм 
я съездхэм. РСФСР-м и лIыкIуэ 1727-м 
нэмыщI съездым хэтащ нэгъуэщI  со-
вет республикэхэу зэгухьэныр къы зы-
пэплъэхэм я делегат 488-рэ. 

МЭРЕМ кIуам, СССР-р къызэрызэрагъэ-
пэщрэ илъэси 100 щрикъум ирихьэлIэу, 
Налшык къалэм и Къэрал киноконцерт 
гъэ лъэгъуапIэм щекIуэкIащ КПРФ-м и 
Къэбэрдей-Балъкъэр щIыналъэ къуда-
мэм и комитетым и пленум. Махуэшхуэ 
зэхуэсым хэтыну къекIуалIэхэр ГКЗ-м и 
пэIущIэ пэшым деж щригъэблагъэрт со-
вет композиторхэм я макъамэхэр зыгъэ-
защIэ эстрадно-духовой оркестрым. Я 
пленумым хэтыну къэкIуа коммунистхэр 
апхуэдизкIэ куэд хъурти, Киноконцерт 
гъэлъэгъуапIэм и пэш хухахам щIэхуэртэ-
къым. 

КъБР-м и Парламентым и депутат, 
КПРФ-м и Къэбэрдей-Балъкъэр щIына-
лъэ къудамэм и комитетым и Япэ сек -
ретарь Пащты Борис форумыр къы-
щызэIуихым къызэхуэсахэм ехъуэхъуащ  
дунейм  щыяпэ социалист къэралы-
гъуэр къызэрызэрагъэпэщрэ илъэси 100 
зэрырикъумкIэ. Ягу къигъэкIыжащ, совет 
къэралыгъуэр къызэгъэпэщыным теухуа 
гупсысэр марксизмэм-ленинизмэм теу-
хуауэ икIи капиталист ухуэкIэр коммунист 
жылагъуэкIэ зэхъуэкIыным тещIыхьа-
уэ зэрыщытар. Абы и узэщIакIуэхэу уващ 
Ленин Владимиррэ Сталин Иосифрэ. 
А зэманыр Урысей империем и дежкIэ 
тынштэкъым икIи щытыкIэ гугъум къи-
кIынымкIэ къызэрыгуэкI цIыхухэм я деж-
кIэ гугъапIэ хъуащ социалист ухуэкIэм 
къэралыр техьэныр, ауэ дунейм и картэм 
СССР къызэрыщыунэхуам и щхьэусы-
гъуэхэр куэдкIэ нэхъыбэ мэхъу. АтIэми, 
1991 гъэм и дыгъэгъазэм СССР-р зэра-
гъэлъэлъэжам кърикIуа гугъуехьхэм жы-
лагъуэр нобэми Iуоуэ. 

Пащты Борис и пэублэ псалъэм иужькIэ 
СССР-м, республикэм и партымрэ комсо-
молымрэ я гимныр къэIуащ. Хабзэ зэры-
хъуауэ, пионер ныбжьыщIэхэм пленумым 
хэтхэм фIэхъускIэ зыхуагъэзащ, ахэр 
 СССР-м и юбилеймкIэ коммунистхэм 
ехъуэ хъуащ совет усакIуэхэмрэ компо-
зиторхэмрэ я IэдакъэщIэкIхэмкIэ. АдэкIэ 
Налшык къалэмрэ районхэмрэ я парт 
организацэхэм я лIыкIуэ нэхъыфIхэм, 
жылагъуэ лэжьакIуэ цIэрыIуэхэм ира-
тащ «СССР-р  къызэрызэрагъэпэщрэ 
илъэси 100 щрикъур ягъэлъапIэ» юби-
лей  медалхэр. Къызэхуэсахэм я Iэгуауэм 
щIэту  Пащты Борис дамыгъэхэр яритащ 
 Хъубий Б.,  Къэжэр А., Котляров В., Кот-
ляровэ  Н., Тумэ А., Къудей Л., Шакъ Хь., 
Щома хуэ А., Ашэбокъуэ А., Нэгъуей А., 
Ба къей Хь., Зеленская Д., Уянаев М., Та-
мазэ Б., Тишкэ А., Кугъуэт Хь. сымэ. «Ста-
лин И.В. къызэралъ хурэ илъэси 140-рэ 
ирокъу» медалыр хуагъэфэщащ Дзэмыхь 
Къасболэт. 

Юбилей, гуфIэгъуэ Iуэхухэр щекIуэкIкIэ 
къэ ралым и коммунистхэм я сатыр-
хэм щIэхэр хагъэхьэ. Иджырей пленум-
ри а хабзэм тетащ. Республикэм и ком-
мунистхэм я пашэм парт билетхэр яри-
тащ ХьэщIэлI Суфян, Лыкъуэжь Аркадий, 
Джаппуев Исмэхьил, Койчуевэ Нафисэт, 
ХьэщIэлI Марат, Мэржэхъу Артур, Темро-
къуэ Юрэ сымэ. 

РУСО-м и щIыналъэ къудамэм и лIыкIуэ, 
тхыдэ щIэныгъэхэмкIэ доктор, Бэрбэч Хь. 
и цIэр зезыхьэ КъБКъУ-м и профессор 
Къэжэр Артур и докладыр теухуат «Со-
вет цIыхубэм демократие нэсым, псэукIэ 
ефIэ кIуэныгъэм, лъэпкъхэм я зэныбжьэ-

гъугъэм щIэбэныным теухуауэ зригъэ-
гъуэта Iэзагъымрэ КПРФ-м и къалэн-
хэмрэ». Абы къыхигъэщащ СССР-р къы-
гуэхыпIэ имыIэу ди къэралым и тхыдэм и 
Iыхьэу, совет лъэхъэнэм и цIыхухэр зэры-
гушхуэу зэрыщытыр. - Совет Союзыр 
цIыхубэр зэщIэзыгъэуIуа, я ныпхэр яIэ-
жу Хэкум и лъэпкъ зэмылIэужьыгъуэу 
100 зэкъуэзыгъэува къэралт. Совет Сою-
зым дунейм щыяпэу къалэну щагъэу-
ват къыкIэрыхуныгъэр къызэнэкIыныр, 
лъэпкъ хэр я хуитыныгъэкIэ зэхуэгъэ-
дэныр, зэкъуэш зэдэлэжьэныгъэр, со-
циально-экономикэ зыужьыныгъэр гъэ-
бы дэныр. СССР-м хэлъхьэныгъэшхуэ хуи-
щIащ ХХ лIэщIыгъуэм и дунейпсо тхыдэм. 
Зэи къэмыхъуауэ яухуащ социалист жыла-
гъуэ – социальнэ захуагъэмрэ зэхуэдэны-
гъэмрэ, цIыхур ямыгъэпщылIу, атIэ пэ-
жагъым тету лэжьапIэкIэ къыщызэра-
гъэпэщ, индустриально-экономикэ, щэн-
хабзэ зэхущытыкIэхэм лъагэу зыщаужь 
жылагъуэ, - жиIащ абы. 

Iуэхур езыгъэкIуэкI Черновэ Алёнэ 
 къе джащ махуэшхуэ зэхуэсым кърихьэ-
лIахэм яхуэгъэзауэ КПРФ-м и Комитет нэ-
хъыщхьэм и секретархэу Тайсаев Казбек, 
Новиков Дмитрий, Дробот Марие, УФ-м 
и Къэрал Думэм и депутатхэу Быф Ана-
толэрэ Останинэ Нинэрэ, урысей щIы-
налъэхэмрэ Кавказ Ищхъэрэ республи-
кэхэмрэ щыщхэу партым къадыхэтхэм 
 къабгъэдэкI хъуэхъу гуапэхэм. 

Пленумым и лэжьыгъэм хэтащ икIи 
купщIэ иIэу къыщыпсэлъахэщ КъБР-м и 
Парламентым и депутат, ЩэнхабзэмкIэ, 
жылагъуэ граждан зыужьыныгъэмрэ ин-
формацэ политикэмкIэ и комитетым и 
унафэщI, КПРФ-м и республикэ комите-
тым и секретарь Къумал Заурбэч,  РУСО-м 
и республикэ къудамэм и лIыкIуэ,  КъБР-м 
и Парламентым и депутат, профессор 
Дзэмыхь Къасболэт, «Зауэм и бынхэр» 
урысейпсо жылагъуэ организацэм и рес-
публикэ къудамэм и унафэщI Къэнэмэт 
Замир, «ЦIыхубзхэм я Урысейпсо Союз 
«Урысейм и гугъапIэ»  ООД-м и Къэбэр-
дей-Балъкъэр щIыналъэ къудамэм и 
Советым и унафэщI Черновэ Алёнэ, 
апхуэдэуи республикэ комсомол органи-
зацэм и лIыкIуэ Гъурыжь Инал. 

КПРФ-м и Къэбэрдей-Балъкъэр щIына-
лъэ къудамэм и комитетым и творческэ 
программэр узыIэпызышэу щытащ. Со-
вет композиторхэм уэрэдхэр ягъэзэщIащ 
КъБР-м и цIыхубэ артист Зеущэ Iэуес, 
 КъБР-м щIыхь зиIэ и артист Абэнокъуэ 
Рустам, КъБР-м щIыхь зиIэ и артист Ми-
зиев Iэбубэчыр, партым и ветеран Шэт 
Мухьэмэд, цIыхубэ уэрэдхэр зыгъэзащIэ 
Чеченовэ Майе, Макъамэ театрым и со-
лист Езауэ Азэмэт, Нарткъалэ Щэнха-
бзэмкIэ и уардэунэм и солист Щоджэн 
Валерэ сымэ. Пленумым кърихьэлIахэр 
зэщIиIэтащ КъБР-м Сабийхэмрэ щIалэ-
гъуалэмрэ я творчествэмкIэ и уардэунэм 
и «Эдельвейс» сабий къэфакIуэ гупымрэ 
«Арабеск» эстрадэ къэфакIуэ студиемрэ 
я теплъэгъуэхэм. Езым зэхилъхьа, совет 
къэралым хуэгъэпса усэм къеджащ Май 
районым къикIа коммунист Барий Люд-
милэ. 

Коммунистхэм гулъытэншэу къагъэна-
къым Украинэм и щIыналъэм щекIуэкI за-
уэ Iуэху хэхари. Урысейм и дзэ къулыкъу-
щIэхэм хуэгъэпса уэрэдыр игъэзэщIащ 
творческэ зэпеуэ куэдым я лауреат пи-
онер Атэбий Албэч. Къызэхуэсахэр абы 
щыту едэIуащ, Хэкум и лIыхъужь хэкIуэ-
дахэм я фэеплъым пщIэ хуащIу. 

ЗэIущIэм и кIэухым Пащты Борис къ-
еджащ резолюцэм икIи махуэшхуэ зэ-
хуэ сым къыщыпсэлъахэм, абы хэтахэм 
я лэжьыгъэ купщIафIэм папщIэ фIы щIэ 
яхуищIащ. Пленумыр щызэхуа щIы жым 
кърихьэлIахэм зэщIыгъуу ягъэзэщIащ 
«Мой адрес Советский Союз» уэрэдыр. 

 УЭРДОКЪУЭ Женя.
Сурэтыр Къарей Элинэ трихащ.

хуэдэ зылъэкIа Анэ дунейм тету 
къыщIэкIынкъым, си анэм фIэкIа.

Анэм сыщемыдэIуахэр, и псалъэр 
тIу щысщIахэр си гум къэкIыж мэ, 
дунейр къыстохьэлъэ, зэман куэд-
кIэ зысхуэужьыжыркъым. «Къыс-
хуэгъэгъу, МАМЭ», - жесIэкIэ сызэ-
хихыну щытамэ, зыгуэртэкъэ!

Куэд мэхъу си гукъэкIыжхэр… 
Советыдзэм илъэсищрэ мазищ-

кIэ къулыкъу щысщIауэ, жэщ ны-
къуэм унэм сыкъэкIуэжат. Мамэщ  
япэ дыдэ сыкъэзыщIар. СыкъищIэн-
тэкъэ, мыжейуэ жэщхэр щигъакIуэ-
кIэ, зыгуэрым «цырхъ» жиIамэ, и 
гур къилъэту унэм къыщIэжу щы-
щыткIэ. Ди анэр апхуэдизкIэ гу-
фIэщати, унэм щIэжри хьэблэ-
ми хъыбарыфIыр ялъигъэIэсат. 
Ап хуэдэу къытхуэгумащIэу ди-
пIащ абы зэрыбыниблри. «Нэхэр 
гум и гъуджэщ», - жаIэ. Ди анэм и 
сурэтым сыщеплъкIэ, абы и нитIым 
къыщIызоджыкI быным къытхуиIа 
лъагъуныгъэ куум теухуа куэд. 

«Чэрим (си адэр) щэхуу жэщ-
кIэ сабийхэр диным хурегъаджэ», 
- жиIэу бзэгу зыгуэрым ихьри, зан-
щIэу дапхъуэтри Налшык нагъэсат. 
Судыншэу илъэс пщыкIутху тралъ-
хьэри, Сыбыр жыжьэм 1937 гъэм 
ягъэкIуат. Сабиибл дыкъызыхуэна 
ди анэр къикIуэтакъым, езэш иIа-
къым: дигъэмэжэлIакъым, дихуэ-
пащ, дригъэджащ. IэщIагъэ уиIэ-
мэ узэрыпсэуфынур ищIэрти, зэ-
ман кIэщIым къриубыдэу езыми 
зригъэ сащ щIакIуэ, бащлъыкъ, кIа-
гуэ, адыгэ упщIэ пыIэ, лъей, лъэпэд 
ищIыфу. «Нану ищIам хуэдэ щыIэ-
къым, абы и деж фыкIуэ», - жаIэу 
цIыхухэм зэбграхырт а хьэпшыпхэр.

Апхуэдэу екIуэкIыурэ, Псыхъу-
рей щызэхэт хозяйствэм къыдатат 
райо ным къахуэкIуа комбайн за-
къуэр. Абы ирилэжьэфыну зыхуа-
гъэфэщар нэгъуэщI щIыпIэ а зэ-
маным щылажьэу щыта си къуэш 
нэхъыжь Ильяст. Къуажэ советым 
и унафэщIым а IуэхумкIэ къриджа 
Ильяс арэзы хъуащ комбайным 
ирилэжьэну, атIэми езыми жиIащ 
ди адэр къаутIыпщыжын щхьэкIэ, 

жылэм къабгъэдэкI лъэIу тхылъ 
ягъэхьэзырыну. Апхуэдэуи хъуащ - 
куэд дэмыкIыу ди адэр къэкIуэжа-
уэ щытащ. Колхозым и лэжьакIуэ 
нэхъыфIхэм хабжэу илъэс куэдкIэ 
лэжьащ ди адэр, трудодень куэд 
иIэти, абы пэкIуэ гъавэшхуи кърату. 

СощIэж: зы илъэс гуэрым и гъа-
тхэм колхозым жылапхъэ хурикъу-
жыртэкъыми, нэхъыбэIуэ зылъы-
сауэ щыта ди унагъуэм щIыхуэу 
тIахыжат. ГъавэщIэр кърахьэлIа 
нэужь, ди адэр кIуат колхозым и 
уна фэщIым деж, арщхьэкIэ къри-
тыжын идакъым, сыт имыщIэми. 
Iэлу къэгубжьа ди адэм ар иубэ-
рэжьауэ щытащ, быным къаIу ричу, 
Iуэхутхьэбзэ ищIэу колхозым ири-
тар  къызэрыримытыжым щхьэ-
кIэ.  Абы щыгъуэ ягъэтIыс пэтащ  
ди адэр. А хъыбарыр жэщыб-
гыу къытлъагъэIэс ри, ди анэш Ис-
лъэмей къуажэм ды къашауэ щы-
тащ зэрыбыныр. Псори дежьэрт 

пщэдджыжьым къэхъу нум, ди псэр 
IукIауэ. АрщхьэкIэ, унафэщIыр лей 
зэрызэрихьам егупсысыжа, е зы-
гуэрым щIригъэгъуэжа, ди адэм и 
Iуэху къызэрихуэжакъым.

Анэм быным щхьэкIэ хуэмыкъутэ-
фын быдапIэ щыIэкъым, сыт хуэдэ 
лъэпощхьэпори къызэринэкIыфы-
нущ, сыт хуэдэ насыпыншагъэми 
къригъэлыфынущ, сытми пэщIэу-
вэфынущ. Абы и щыхьэтщ ди анэр 
дыгъужь нэщIахэм зэрапэувауэ 
щы тар. 

ЩIымахуэр уаерэ-уаеу зэрыбы-
ныр ди Iыхьлыхэм я деж гъунэгъу 
къуажэм шыд IэжьэкIэ лъагъунлъагъу 
дежьат, ди анэр ди гъусэу. Гъуэ-
гум дытету, пшагъуэр Iув къэхъуащ, 
уэс борэнми зыкъызэкъуихащ. Ара-
ти, куэдрэ ар - дыгъуэщащ, гъуэ-
гуи, набжи, бжыхьи дымылъагъужу. 
«Дызэрыгъуэщам пцIы хэлъкъым, 
атIэми жэщ дымыхъуамэ арат, - 
жеIэ мамэ, зэман гуэркIэ губгъуэр 
къызэхэджыхьауэ. - Дыгувэ хъуну-
къым, дыгъужь мэжэщIалIэхэм я 
къежьэгъуэщ». «Гур зэрыгъум ды-
гъур ирожэ», - жыхуиIэрати, губ гъуэ 
нэщIым дыгъужьхэр къыщытпэу-
ващ: япэщIыкIэ зы, иужькIэ тIу. 

«Фымыгузавэ, сэ сыпсэууэ абы-
хэм фаIэрызгъэхьэнкъым, - жиIэщ, 
Iэжьэм илъ гуахъуэр къищтэри, зи 
жьэр ущIауэ къэлъа дыгъужьым 
и гуахъуэ папцIэмкIэ жьэдэуащ. 
Лъыр къызыIурыж дыгъужьым и 
мурадыр къемыхъулIауэ щIым зы-
хидзэри ткIэрыхуащ. Ар зылъэгъуа  
сэ сыкъэгуфIэжауэ жызоIэ: «Уигу-
гъат уэ ди мамэ упэлъэщыну, хъуа 
ар!»

Апхуэдэт ди анэр, дэр щхьэкIэ и 
псэр итыну хьэзыру ихьащ абы и 
гъа щIэ псор. Апхэдэщ анэу щыIэм 
я нэхъыбапIэри. 

Зи анэр зыхуэпсэухэм сыныво-
лъэIу ахэр фхъумэну. Ахэр диIэхущ 
гъащIэр щыдахэр, дыщыкъулейр, 
фIыгъуэ куэди къыщыдэхъулIэр… 

ДынасыпыфIэщ, ди анэр диIэху-
кIэ. Ар насып мыкIуэщIым и къигъэ-
хъуапIэ лъащIэншэщ. 

КЪАРДЭН Мухьэмэд.

ЦIыхум и хуитыныгъэ-
хэм пыщIа Iуэхухэр зэ-
кIэ  лъызыгъакIуэу Къэ-
бэ р  дей-Балъкъэр Рес-
пуб ликэм  щыIэм и къэп-
щытакIуэ гупым и зэIущIэ 
екIуэ кIащ IуэхущIапIэр 
къы зэ рыу нэ хурэ илъэс 15 
зэрырикъум теухуауэ. Ар 
къызэIуихащ цIыхум и хуи-
тыныгъэхэмкIэ уполномо-
ченнэу  КъБР-м щыIэ Зума-
кулов Борис.

 
ЗЭIУЩIЭМ щытепсэ лъы-

хьащ цIыхум и хуитыныгъэ-
хэмкIэ уполномоченнэхэм 
я лэжьыгъэр зыубзыху уры-
сейпсо советым щэкIуэ-
гъуэм и 18-м и зэхуэсым 
 кърикIуам, Украинэм ще-
кIуэкI Iуэхухэм я зэранкIэ 
цIыхухэр зэрыувэ щытыкIэ 
гугъум я хуитыныгъэхэр 
къа гъэсэбэпу къызэрикIы-
нум, дзэм зэрыраджэжым 
и Iуэхум. Абыхэм теухуауэ 
къэпсэлъащ Зумакулов Бо-
рис. 

- Советым и зэIущIэр ще-
кIуэкIым, ЦIыхум и хуиты-
ны гъэхэмкIэ УФ-м и упол-
но моченнэ Москальковэ  
 Та тьянэ къыхигъэщащ щIы -
налъэхэм щыIэ уполномо-
ченнэхэр къэралым Iэп-
хъуэшэпхъуэным теухуауэ 
щекIуэкI Iуэхухэм жыджэру 
зэ рыхэтыр, хуей хъумэ, 
 цIы хухэм я хуитыныгъэхэр 
хъу мэным я гуащIэ псори 
зэ рыхуаунэтIыр. 

НобэкIэ ди республикэм 
щыIэщ 2022 гъэм щэкIуэ-
гъуэм и 16 - 25-хэм Херсон 
зэу Iуу къикIа Iэпхъуэшап хъуэу 
цIыху 571-рэ. Ахэр Нал шык 
и санаторэ зыбжанэм щIа-
гуэшащ. Абы къищынэ-
мыщIауэ, мазаем и 24-м и 
ужькIэ, езыр-езыру ди щIы-
налъэм къакIуэу я благъэ-
хэм, ныбжьэгъухэм, цIы ху-
гъэхэм зра шэлIа цIыху 474-
ри щы Iэщ. Псори зэхэту 
До нецк, Луганск, Херсон , Ук-
раинэм къиIэпхъукIыу рес-
публикэм къэкIуахэм я бжы-
гъэр цIыху 1045-рэ мэхъу: 
сабийуэ - 222-рэ, бэлигъ 
бзылъхугъэу - 480-рэ, цIыху-
хъуу - 316-рэ. 

Iэпхъуэшапхъуэхэр гулъы-
тэрэ дэIэпыкъуныгъэрэ хуэ-
ныкъуэщ. ЦIыхум и хуиты-
ныгъэхэм пыщIа Iуэхухэр 
зэкIэлъызыгъакIуэу Къэбэр-
дей-Балъкъэр Республикэм  
щыIэм, Урысейм и юристхэм 
я зэгухьэныгъэу КъБР-м щы-
Iэм, Къэбэрдей-Балъкъэр 
уни верситетым и юридичес-
кэ клиникэм зэщIы гъуу ира-
гъэкIуэкIащ абыхэм я хуи-
тыныгъэ хэр къагурыгъэ Iуэ-
н ым теухуа зэIущIэхэр, До-
нецкрэ Луганскрэ, Украинэм 
щхьэхуимыту къиIэпхъукIа-
хэм пщIэншэу юристхэр ядэ-
Iэпыкъуныгъэ етынми зы  ма-
хуэ хухахащ, - жиIащ абы. 

- Ди IуэхущIапIэм зэпы-
мыууэ лэжьыгъэ ирегъэ-
кIуэкI а Iуэхухэм теухуауэ. 
Украинэм щыIэу хэкIуэда 
ди зауэлIхэм, дзэм ираджа-

хэм я унагъуэхэм даIуощIэ, 
абыхэм зы къы зэрытхуа гъа-
зэхэмрэ зыщIэуп щIэ  хэм-
рэ икIэщIыпIэкIэ гъэ зэщIа 
зэрыхъуным иужь дитщ. За-
уэлIхэм я унагъуэ хэм даIуо-
щIэ щIыналъэ, къалэ адми-
нистрацэхэм я унафэщIхэр, 
хабзэхъумэ Iуэ хущIапIэхэм я 
лIыкIуэхэр ди гъусэу. Къыхэ-
гъэщыпхъэщ ахэр сыт щы-
гъуи зэ рыхьэзырыр мы 
IуэхухэмкIэ зыкъытщIагъэ-
къуэну, - жиIащ Зумакуло-
вым. Абы щапхъэу къихьащ 
Жэмтхьэ лэ къуажэм щыщ 
зауэлI щIалитI хэкIуэдахэм 
я адэхэм зэраIущIар. Абы-
хэм ядилъэгъуа шыIэны-
гъэмрэ хабзэмрэ гу лъумы-
тэнкIэ Iэмал иIэтэкъым. 
КъагурыIуэрт я щIалэхэм 
лIэныгъэм лIыгъэ зэры-
халъхьар, Хэкум папщIэ я 
псэр зэратар. Уполномо-
ченнэр щыIащ Май щIына-
лъэм щыщ, гупым яхэту Ук-
раинэм гъэру щаубыду яIы-
гъа зауэлIым и деж. Урысей 
Федерацэм Зыхъумэжыны-
гъэмкIэ и министерствэр, 
УФ-м цIыхум и хуитыны-
гъэхэмкIэ и уполномочен-
нэр хэлIыфIыхьри, жэпуэ-
гъуэм гъэрхэр хуит къа-
щIыжащ, абы и уна гъуэм я 
нэIэ трагъэтщ. 

- Украинэм щыIэ ди за-
уэлI хэмрэ абыхэм я уна-
гъуэхэмрэ дадэIэпыкъуныр 
ди къалэну къэтлъытэу, ди 
зауэлIхэм щыгъын хуабэ-
хэр яхуедгъэшащ. Узын-
шагъэм щыкIэлъыплъ «Ра-
дуга» центрым Херсон  
 къикIауэ щыIэ сабийхэм ма-
хуэ къэс зыхуэны къуэ хьэп-
шыпхэр яхуэтшащ. ЦIыхум 
и хуитыныгъэхэм пыщIа 
Iуэху хэр зэкIэлъызыгъа-
кIуэу республикэм щы-
Iэм  зауэлI хэкIуэдахэм я 
фэеплъ хэр къызэIухыным 
теу хуауэ властым къызэри-
гъэпэщхэр диIыгъщ. Къэ-
бэрдей-Балъкъэрым и Iэта-
щхьэр щIэсу едгъэкIуэкIа 
зэIущIэм къыщыхэтлъхьащ 
Украинэм щекIуэкI Iуэхухэр 
зэриухыу, абы хэкIуэдахэм  

я фэеплъ республикэм къы -
щызэIутхыну, «МафIэ мыу-
жьыхым» деж лIыхъужь-
хэм я цIэхэр къыщыхэIущIы-
кIа мы вэ дгъэувыну. А Iуэху-
гъуэ хэр къыддаIыгъыну си 
гугъэщ, - жиIащ Зумакуло-
вым. 

ЦIыхум и хуитыныгъэ-
хэм кIэ уполномоченнэу 
КъБР-м  щыIэр щхьэхуэу 
тепсэлъыхьащ я IуэхущIа-
пIэр илъэс 15 зэрырикъум , а 
пIалъэм къриубыдэу зыхунэ-
сахэмрэ ялэжьахэмрэ. 

- Ди IуэхущIапIэр щыIэщ 
2007 гъэ лъандэрэ. Ар зэ пы-
мыууэ хэтщ КъБР-м и Пар-
ламентымрэ Правительст-
вэмрэ ирагъэкIуэкI зэIу-
щIэхэм, - жиIащ абы. -  
Рес публикэм къыщащтэ  
за конхэм я проектхэр 
Парла ментым ирагъэхьын 
ипэ къихуэу Уполномочен-
нэр хагъаплъэ. Илъэс  15-м 
къриу быдэу я хуитыныгъэ-
хэр гъэзэщIа зэрыхъум кIэ 
мыарэзыуэ IуэхущIапIэм 
зы къыхуагъэзащ цIыху 12 
500-м щIигъум. Нэхъыбэу 
ахэр теухуат суд унафэхэм, 
коммунальнэ, газ, уэзды-
гъэ Iуэхутхьэбзэхэм я уасэм 
зэрыхэхъуэм, и чэзум ямыт 
улахуэм, лэжьапIэншагъэм, 
пенсэ Iуэхум, узыншагъэр 
хъумэным ехьэлIа гукъанэ-
хэм. Уполномоченнэм и экс-
перт советым хэтщ пщIэ 
зиIэ жылагъуэ лэжьакIуэхэр, 
 къулыкъущIэхэр, щIэны-
гъэлI хэр, юристхэр. Уполно-
моченнэм и нэIэ щIэтщ 
Конституцэр республикэм 
гъэзэщIа зэрыщыхъур, ди 
цIыхухэм я хуитыныгъэхэр 
къызэралъытэр. Ди Iуэху-
щIапIэм и жэрдэм хэлъу 
къыдэкIауэ щытащ «Кни-
га памяти жертв политиче-
ских репрессий» тхылъыр. 
Ар зэхэзыгъэувахэм Урысей 
Федерацэм цIыхум и хуи-
тыныгъэхэмкIэ и уполномо-
ченнэм къыбгъэдэкIыу ира-
тащ «ФIы фщIэну фыпIа-
щIэ» медалыр. «Къэбэр-
дей-Балъкъэрым жылагъуэ 
зэрыщыухуамрэ цIыхум я 

хуитыныгъэмрэ» тхылъым 
и къыдэкIыгъуэ 12 дунейм 
къытедгъэхьащ. 

Къэбэрдей-Балъкъэр къэ-
рал университетым, щIэны-
гъэ библиотекэм я гъусэу 
ды хэтщ хуитыныгъэр хъумэ-
ным теухуа зэIущIэхэм, кон-
ференцэхэм. Ди къалэнхэр 
нэсу гъэзэщIа хъун папщIэ 
къэдгъэсэбэп мылъкур рес-
публикэм и бюджетым къы-
хокI. 

КъБР-м и Iэтащхьэм и Ад-
министрацэм и УнафэщI 
Къуэдзокъуэ Мухьэмэд 
къе джащ республикэм и 
Iэтащхьэ КIуэкIуэ Казбек 
ЦIыхум и хуитыныгъэхэм-
кIэ уполномоченнэу КъБР-м 
щыIэм и IуэхущIапIэр илъэс 
15 зэрырикъум теухуауэ абы 
зэрызыхуигъазэм. 

- ПщIэ зыхуэсщI Зумаку-
лов Борис! IуэхущIапIэм 
сынывохъуэхъу илъэс 15 
гъэу гуанэ къызэрыфкIуам  
теухуауэ. А пIалъэм къри-
убыдэу IуэхущIапIэр жэуап-
лыныгъэ зыпылъ къалэн 
гугъухэм япэлъэщ къару 
хъуащ , къэрал, жылагъуэ 
инс титутхэм пщIэ иIэу яхэу-
ващ. Хабзэубзыху Iуэхум 
теу хуауэ хуитыныгъэхэр зэ-
риIэм IуэхущIапIэм Iэмал 
кърет ар егъэфIэкIуэным и 
гупсысэ хилъхьэну. Минис-
терствэхэмрэ ведомствэ-
хэмрэ, щIыпIэ самоуправле-
нэхэм зэрадэлажьэр сэбэп 
мэхъу цIыхум и хуитыныгъэ-
хэм теухуауэ щыIэ Iуэхухэр 
нэсу гъэзэщIэнымкIэ. Фи 
гуа щIэр умылъытэнкIэ Iэ-
мал зимыIэщ. Шэч къы-
тесхьэркъым, ЦIыхум и хуи-
тыныгъэхэмкIэ уполномо-
ченнэу КъБР-м щыIэм 
и IуэхущIапIэр дяпэкIи 
лъэ  быдэкIэ зэрыщыты-
нум, цIыхум и хуитыны-
гъэхэр гъэзэщIа зэрыхъум 
темыплъэкъукIыу, - къыхи-
гъэщащ Iэтащхьэм и пса-
лъэм. 

КъБР-м и Правительст-
вэм и УнафэщI Мусуков 
Алий Зумакуловым ири-
тащ я IуэхущIапIэр илъэс 15 

зэрырикъум щхьэкIэ Пра-
вительст вэм зэрызахуи гъа  зэ 
тхыгъэр, я къалэн  гу гъухэм 
пэ  лъэщынымкIэ яху рикъун 
жанагъ, дэрэжэгъуэ, хэлъэт 
яIэнуи ехъуэхъуащ. 

ВидеокIэ зэIущIэм щIэс-
хэм закъыхуигъэзащ Уры-
сейм цIыхум и хуитыныгъэ-
хэмкIэ и уполномоченнэ 
Мос кальковэ Татьянэ. Япэу 
абы псалъэ жиIащ  КъБР-р 
илъэси 100 зэрырикъуам 
теу хуауэ.

- Къэбэрдей-Балъкъэрым 
и гугъу щытщIкIэ, ди нэгум 
къыщIоувэ Iуащхьэмахуэ, 
догупсыс лIыгъэкIэ псыхьа 
абы и цIыхухэм! Къэбэр-
дей-Балъкъэрыр цIэрыIуэщ 
щIыуэпс телъыджэкIи, 
 къулейщ зыгъэпсэхупIэхэм-
кIи, щэнхабзэ дахэкIи, цIыху 
уардэхэмкIи. Республикэм 
и цIыхухэм сохъуэхъу уна-
гъуэ къэс хуабагъэ илъыну! 
– жиIащ абы. 

ЦIыхум и хуитыныгъэхэм-
кIэ уполномоченнэу КъБР-м 
щыIэ IуэхущIапIэм илъэс 15 
гъуэгуанэ къызэрикIуам теу-
хуауэ къыщыпсалъэм, Мос-
кальковэм къыхигъэщащ 
абы и IуэхущIафэхэр Зума-
ку лов Борис и цIэм къы-
гуэхыпIэ имыIэу зэрепхар. 

- Социальнэ лэжьыгъэм-
кIэ министру, ЦИК-м и уна-
фэщIу лэжьащ Зумакуло-
выр. Илъэс 15 хъуауэ цIыхум 
и хуитыныгъэхэмкIэ уполно-
моченнэу зэрыщытыр къу-
лыкъу къудейкъым, атIэ а 
IэнатIэм епхащ абы и хьэл-
щэныр. ГущIэгъулыуэ, гу-
лъытэ хуэныкъуэм удэIэпы-
къуфу, лъэпощхьэпо хэхуам 
зыщIэбгъэкъуэфу, захуэм 
утету ущытын хуейщ абы 
иIэ къалэнхэр епхьэкIын па-
пщIэ, - къыхигъэщащ Татья-
нэ. ИкIи дыщIигъуащ къэра-
лыр щытыкIэ гугъу щихуа 
зэманым, ЦIыхум и хуи-
тыныгъэхэмкIэ уполномоче-
нэу КъБР-м щыIэ IуэхущIа-
пIэм къалэнышхуэхэр и пщэ 
къызэрыдэхуар, ахэр игъэ-
зэщIэн папщIэ и гуащIэ зэ-
ремыблэжыр. 

КъБР-м и Парламентым и 
УнафэщI Егоровэ Татьянэ 
Iуэху щIапIэм зэрызыхуигъа-
зэм къеджащ Парламен-
тым и депутат Тхьэгъэлэдж 
Тимур. 

- ЦIыхум и хуитыныгъэхэр 
хъумэнымкIэ КъБР-м и 
IуэхущIапIэм цIыхубэмрэ 
влас тымрэ зэпещIэф. Абы 
щыхьэт тохъуэ республикэм 
и цIыхухэм я дзыхь зэрыра-
гъэзыр, - къыхигъэщащ Его-
ровэм и псалъэм. 

ЗэIущIэм хэтащ Урысей 
Федерацэм цIыхум и хуи-
тыныгъэхэмкIэ и уполно-
моченнэм и чэнджэщэ-
гъу Козлов Александр. 
ЦIыхум и хуитыныгъэхэм-
кIэ уполномоченэу КъБР-м 
щыIэм ехъуэхъуа нэужь, ар 
къы теувыIащ езыр зи лIы-
кIуэ IуэхущIапIэм и лэжьы-
гъэм. 

ЗэIущIэм къыщыпсэлъащ 
КъБР-м и Жылагъуэ пала-
тэм и унафэщI Берд Хьэз-
рэталий, Жылагъуэ пала-
тэм и комиссэм и унафэщI 
Маслов Николай, дин лэ-
жьакIуэ Бобылёв Николай 
сымэ, нэгъуэщIхэри.

ГУГЪУЭТ Заремэ. 

ЗэпIэзэрыту
щытынущ

Урысей Федерацэм и Пра-
вительствэм и УнафэщIым 
и япэ къуэдзэ Белоусов Ан-
дрей «Россия 24» телека-
налым ирита интервьюм 
щыжиIащ илъэсыщIэр 
къэралым и экономикэм 
зэрыхуэфIынур. 

«ДЭ ДЫЗЭРЕПЛЪЫМКIЭ,  
мы илъэсым елъытауэ 2023 
гъэр куэдкIэ нэхъ тыншу 
екIуэкIынущ. Лэжьыгъэр 
 зэ рыдубзыхуам тепщIыхьмэ, 
гугъуехьышхуэ Iуэхум хэт-
лъа гъуэркъым», - жиIащ 
абы. 

Япэ вице-премьерым 
къэ  кIуэну илъэсым вало-
вэ щIыналъэ продукцэр зы-
хуэдэнуми и гугъу ищIащ: 
абы и лъэныкъуэкIэ зэ-
хъуэкIыныгъэшхуэ щыIэну-
къым, щытыкIэр зэпIэзэрыту 
къэнэнущ. 

«Урысей экономикэр мы 
илъэсым пэщIэтащ къухьэ-
пIэ къэралхэм къыдащIылIа 
санкцэ ткIийхэм, - жиIащ Бе-

Дунейм
щыхъыбархэр

Зыгъэхьэзырар 
ЩХЬЭЩЭМЫЩI ИЗЭЩ.

Уигу  ирихьыр  IэфIщ,  фIыуэ  плъагъур  дахэщ.
Лъэпкъ Iущыгъэ:

лоусовым. - Къэралым и фи-
нанс Iуэхухэр зезыгъакIуэхэм 
егъэлеяуэ щытыкIэ гугъухэм 
дыкъихутэну ягугъащ. Къап-
щтэмэ, абы и лъэныкъуэ-
кIэ лъэхъэнэ хьэлъэу щы-
тащ гъатхэпэм и пэщIэдзэм, 
мэлыжьыхь мазэм и кIэм 
щегъэжьауэ мэкъуауэгъуэ 
хъуху. Псалъэм папщIэ, Банк 
нэхъыщхьэми УФ-м Эконо-
микэ зыужьыныгъэхэмкIэ и 
министерствэми къагъэлъэ-
гъуат мэлыжьыхь мазэм эко-
номикэм проценти 8 - 10-м 
нэс хэщIыныгъэ игъуэтыну. 
АрщхьэкIэ апхуэдэ щытыкIэ 
шынагъуэм дыхуэкIуакъым, 
къэрал унафэщIхэм Iуэхум 
къыхуагъуэта хэкIыпIэхэм я 
фIыгъэкIэ».

Дыгъэгъазэм и 29,
махуэку

1916 гъэм къалъхуащ Со-
вет Союзым и ЛIыхъужь 
 Къардэн Мурат.

1929 гъэм къалъхуащ ме-
дицинэ щIэныгъэхэмкIэ кан-
дидат, КъБАССР-м щIыхь 

зиIэ и дохутыр Щоджэн-
цIыкIу Еленэ.

1941 гъэм къалъхуащ тха-
кIуэ, КъБР-м щIыхь зиIэ и 
журналист Гъэунэ Борис.

1954 гъэм къалъхуащ Си-
рие армэм и генерал-полков-
ник, СхьР-м и ракетэдзэхэм и 
командующэу щыта Ис хьэкъ  
(Джырандокъуэ)  Хъусен.

1959 гъэм къалъхуащ къэ-
рал, жылагъуэ лэжьакIуэ, 
тех никэ щIэныгъэхэмкIэ я 
кандидат, ЩIДАА-м и член-
корреспондент Шымэзо-
къуэ Му сэ.

1962 гъэм къалъхуащ тха-
кIуэ, жылагъуэ лэжьакIуэ 
Мэ къуауэ Амир.

Дунейм и щытыкIэнур
«pogoda.yandex.ru сайтым 

зэритымкIэ, Налшык уфа-
уэ щыщытынущ. Хуабэр ма-
хуэм градуси 3 - 6, жэщым 
градус 0 - 2 щыхъунущ.

Политикэ  партхэм

ЗэIущIэхэр

Теддзэ тхыгъэхэм къы-
щыхьа бжыгъэхэм, къы-
щаIэта Iуэхугъуэхэм я пэжа-
гъымкIэ ахэр зытхахэм нэсу 
жэуап яхь. Авторхэмрэ редак-
цэмрэ я Iуэху еплъыкIэр зэте-
хуэ зэпыту щыткъым.

Газетыр Iэ тезыдзахэм яхуэ-
хьы ныр и пщэ дэлъщ КъБР-м 
федеральнэ пощт зэ пы щIэ-
ныгъэхэмкIэ и управленэм.

Тел.: 76-01-28, 76-01-10

МЫ КЪЫДЭКIЫГЪУЭМ 
ЕЛЭЖЬАХЭЩ:

 
жэуап зыхь  сек ретарым и къуэдзэ 

ДыщэкI Соня, корректорхэу Инэро-
къуэ Азэмэт (1, 2-нэ нап.),  Нэу- 
 жьокъуэ Заирэ  (3, 4-нэ нап.), кор-
ректорхэм я дэIэпыкъуэгъу Елмэс 
 ФатIимэ.

КомпьютеркIэ газетым и теп лъэр 
ящIащ Дол Маринэ, Мэл ба хъуэ 
Анжелэ,.

Сурэтхэм елэ жьар  Бицу Жан-
нэщ.

«Издательство 
«Южный регион» 

ООО-м щытра дзащ.

357600, Ставрополь 
край, ЕсэнтIыгу къалэ, 
Никольскэ уэрам, 5-А

Газетым Iэ традзэн 
 хуейщ сыхьэт 20-м, щыт-
радзар сыхьэт 20.00-рщ.

Зы илъэсым газетыр      
156-рэ къыдокI.

Анэдэлъхубзэхэм я пщIэр щаIэт Ини цIыкIуи ди зэхуэдэу

Дзюдо

Сэ сыхуейт, зыпэсщI щымыIэ, куэдым дыщызыгъэ-
гъуазэ «Адыгэ псалъэ» газетыр къэзгъэсэбэпу, Бахъ-
сэнёнкэ къуажэ администрацэм и унэфэщI Абрэдж Хьэу-
тий фIыщIэ хуэсщIыну. 

ЖЭУАПЛЫНЫГЪЭ зыхэлъ унафэщIым бжьамийхэр нэхъ  
пIащэкIэ тхузэрахъуэкIыным хэлIыфIыхьауэ псыр уэру до-
гъуэт, ди уэрамхэр асфальт телъ фIэкIа умыщIэну дахэ 
 тхуищIащ. Ар и къару емыблэжу, гугъу сохь жимыIэу, Iуэхур 
езыгъэкIуэкIхэм яхэту лэжьащ. Сэ Абрэджым ди Тхьэ лъа-
пIэм сыхуолъэIу ищIа IуэхуфIым папщIэ зиузэщIыну. И узын-
шагъэр быдэу, гукъеуэ имыIэу, мураду ищIыр къехъулIэу, 
дэнэкIэ игъазэми и Iуэху дэкIыу псэуну, гъащIэ дахэ икIи 
кIыхь Алыхь закъуэу псори зылъэкIым къритыну сыхуолъэIу. 

Хьэутий цIыху гуапэщ, щабэщ, Iэсэщ, щIыкIафIэщ. 
ЦIыхухэр арэзы ещI - сыт абы фIы и лъэныкъуэкIэ хужыпIэ 
мыхъунур?! Къуажэдэсхэр хуэарэзыщ, гуапэу псоми яхущыт-
щи.

Упсэу, Хьэутий! ИлъэсыщIэ дызыпежьэм гуфIэгъуэ, 
ехъулIэ ныгъэ, беягъэ къыпхуихьыну си гуапэщ. Сэ илъэс 80 
къызэзнэкIами, гъащIэр фIыуэ солъагъу, ар лъапIэны-
гъэшхуэщи. Уи гур зэIухарэ уефIакIуэу уэри нэхъыбэжрэ 
Тхьэм утхуигъэпсэу! 

ЩХЬЭГЪУМ Феня.

Бэрбэч ХьэтIутIэ и цIэр 
зе зыхьэ Къэбэрдей-Балъ-
къэр къэрал универси-
тетым  ЦIы пIынэ Аслъэн и 
цIэр зезыхьэ и Адыгэ 
 щэн хабзэ центрым и   уна- 
 фэщI, филологие  щIэ  ны- 
 гъэ хэм кIэ кандидат, ады гэб -
зэмрэ литературэмкIэ ка-
федрэм и доцент  Езауэ Ма-
динэ иджыблагъэ Мэзкуу 
щекIуэкIа зэIущIэ гъэ щIэ-
гъуэным и лэжьыгъэм хэ-
тащ. Урысей Федерацэм  
щызекIуэ анэдэлъхубзэхэр 
езыгъэджхэм я Япэ уры-
сейпсо зэхуэсым цIы хуш-
хуэ зэхишащ, лъэп къыб-
зэхэм я мыхьэнэри къиIэ-
тащ.

ЗЭХУЭСЫМ и жэрдэм-
щIакIуэр УФ-м Егъэджэны-
гъэмкIэ и министерствэрщ, 
ар къызэзыгъэпэщари езы-
гъэкIуэкIари Анэдэлъхуб-
зэхэмкIэ къэралпсо инсти-
тутырщ. Анэдэлъхубзэхэм-
кIэ егъэджакIуэхэм я зэIу-
щIэм и зэхэшакIуэхэм а 
IэнатIэр езыхьэкIхэм мето-
дикэ и лъэныкъуэкIэ я лэ-
жьыгъэмкIэ щызэхъуажэ 
уты ку къызэрагъэпэщыну, 
анэ дэлъхубзэхэмрэ лъэпкъ 
литературэхэмкIэ дерсхэм я 
пщIэ къэIэта хъун папщIэ 
курыт еджапIэхэм щегъэ-
кIуэкIыпхъэ Iуэхугъуэхэр ща-
убзыху Iэнэ хъурейхэр ира-
гъэкIуэкIыну, иджырей ду-
нейм щекIуэкI зэхъуэкIыны-
гъэхэм кIэлъыщIыхьэ икIи 
щIэныгъэр зи лъабжьэ бгъэ-
дыхьэкIэхэр наIуэ къыщащI 
мастер-класс зэмылIэужьы-
гъуэхэр утыку кърахьэну 
 къалэн зыщащIыжат.

Къэбэрдей-Балъкъэрым и 
къэралыгъуэр илъэси 100 
щрикъум ирихьэлIэу къала-
щхьэр нэхъри ягъэдахэу 
 зэ Iу зэпэщ зэращIам, иджы-
рей щэнхабзэ-нэгузыужь 
зы гъэп сэ ху пIэхэм, паркхэм 
къы зэрыхагъэхъуам дегъэ-
гуфIэ. Ды къы теувыIэнти зи 
гугъу тщIы хэм ящыщхэм. 

САБИЙ творчествэмкIэ рес-
публикэ унэмрэ Абхъазым и 
утымрэ я зэхуакум щаухуа 
«Сквер 100-летия» зыгъэп-
сэхупIэр цIыху кIуапIэ хъуащ. 
Абдеж тетысхьэпIэхэр ща-
гъэуващ, сабий, спорт утхэр, 
джэгупIэхэр, лъэс зекIуа пIэ-
хэр, кино гъэлъэгъуапIэ, 
анэм рэ сабиймрэ я пэш 
щыIэщ. Iэгъуэблагъэр екIу, 
гъэщIэгъуэн хъуащ, уэзды-
гъэхэмкIи къагъэнэхуащ. Гъа-
тхэм абдеж щхъуантIагъэр, 
удз гъэгъахэр куэду щагъэ-
тIысыну я мурадщ. Зыгъэп-
сэхупIэм жыг куэд зэритым и 
фIыгъэкIэ гъэмахуэм жьа-
уапIэщ. КъищынэмыщIауэ, 
абдеж художникхэм я галерее 
къыщызэIуахауэ выставкэхэр, 
гъуазджэ, литературэ пшыхь-

Зэхуэсым хэтащ Урысейм 
и щIыналъэ 75-м къикIа 
егъэджакIуэ 280-м щIигъу. 
Абы хиубыдащ курыт щIэны-
гъэ щрагъэгъуэт IуэхущIапIэ-
хэм къыщыщIэдзауэ щIэны-
гъэ нэхъыщхьэ щрат еджа-
пIэхэм щыщIэкIыжу анэ-
дэлъ хубзэхэмрэ лъэпкъ 
ли тературэхэмрэ щIэблэм 
ябгъэ дэзылъхьэ егъэджа-
кIуэхэр. Апхуэдэу зэIущIэм 
ира гъэблэгъат щIыналъэ-
хэм егъэджэныгъэмкIэ я 
 къулыкъущIапIэхэм, щIэны-
гъэ-къэхутакIуэ институт-
хэм, жылагъуэ зэгухьэныгъэ-
хэм я лэжьакIуэхэр, егъэ -
джэныгъэм пыщIа Iуэху-
щIапIэхэм я унафэщI хэр.

«Зэхуэсыр Iуэхугъуэ зэмы-
лIэужьыгъуэ куэдхэмкIэ 

гъэн щIауэ екIуэкIащ. Анэ-
дэлъ хубзэр зыIууэ лъэпощ-
хьэпохэм къыхэша хъун па-
пщIэ, утыку кърамыхьа еп-
лъыкIэрэ бгъэдыхьэкIэрэ 
къэнэжакъым жыпIэну гуп-
сысэ щхъуэкIэплъыкIэ куэд 
махуитIым зэхуэсым къы-
щагъэIуащ. Мыбдеж щы-
тепсэлъыхьащ анэдэлъхуб-
зэхэр зэрырагъэдж тхылъ-
хэм я зэхэлъыкIэ-ухуэкIэм, и 
гугъу ящIащ ахэр ныбжьы-
щIэхэм зэрыбгъэдалъхьэ 
программэр зыхуэдэн 
хуейм , щхьэхуэу ирипсэ-
лъащ  лъэпкъыбзэхэр щра-
гъэдж дерсхэм я егъэ кIуэ-
кIыкIэу щытын хуейм. Дэ ди 
гупым хэтащ КъБР-м Егъэ-
джэныгъэмрэ щIэныгъэм-
кIэ и министерствэм къыще-

гъэжьауэ сабий гъэсапIэхэм 
щыщIэкIыжу ныбжькIэ зэ-
хуэ мыдэ сабийхэм ядэлажьэ 
IэщIагъэлIхэр. Дэтхэнэми и 
Iуэху еплъыкIэ иIэжт, ауэ 
псори зэришалIэрт бзэм 
 хуаIэ гуныкъуэгъуэхэм, ар 
зэ рыхуа щытыкIэм къиша 
хъун папщIэ щыIэ Iэмалхэр 
къы зэраулъэпхъэщым. Къэ-
бэрдей-Балъкъэрым икIа 
гупым ди пашэр КъБР-м 
Егъэджэныгъэмрэ щIэны-
гъэмкIэ министерствэм 
Лъэпкъ IуэхухэмкIэ и къуда-
мэм и унафэщI Мыз За-
линэт. Абы и къэпсэлъэны-
гъэр теухуат ди щIыналъэм 
анэдэлъхубзэхэр щрагъэдж-
кIэ, курыт щIэныгъэ щрагъэ-
гъуэт IуэхущIапIэхэм щеджэ 
ныбжьыщIэхэмрэ студент-

хэмрэ я жэрдэмыр нэхъыбэ 
щIыным, а щIыкIэм тету 
бзэхэм я пщIэр къэIэта зэры-
хъуным.

Ди гупыр жыджэру мас-
тер-классхэм хэтащ, щхьэж 
и зэфIэкIхэри гугъэзагъэу 
игъэ лъэгъуащ. Ауэ, нэ-
хъыщхьэращи, къызэгъэпэ-
щакIуэхэм я нэгу щIэкIащ 
апхуэдиз егъэджакIуэр зыIут 
IэнатIэм гурэ псэкIэ етауэ 
зэрылажьэр, бзэхэр сыт хуэ-
дизу щытыкIэ гугъу имытми, 
ахэр хъума зэрыхъуным я 
гуа щIэ ирахьэлIэну зэры хьэ-
зырыр. Щыхьэрышхуэ 
 къулыкъущIэхэм ялъэгъуауэ 
къысщохъу щIыналъэхэм я 
щIыдэлъху бзэхэр мыу жьы-
хын папщIэ яхузэфIэкI къы-
зэрамыгъэнэнур», – жиIащ 
Езауэ Мадинэ.

ЗэрытщIэщи, анэдэлъхуб-
зэхэр иджыпсту щытыкIэ гу-
гъум итщ, зи пщIэ ехуэх 
лъэпкъыбзэхэр кIуэдынкIэ 
шынагъуэ ящхьэщытщ. Ахэр 
къызэтенэнымкIэ, щIэблэм 
я деж нэгъэсынымкIэ егъэ-
джакIуэхэм къалэнышхуэ я 
пщэ къыдохуэ. Мы Iуэхум 
ехьэлIауэ къэралым и хьэ-
къыр зыхуэдизыр нахуэми, 
егъэджакIуэ къалэныр нэсу 
гъэзэщIа хъун папщIэ щIэ-
ныгъэ-методикэ Iэмалхэм 
хуэ ныкъуэщ. Урысейм зэпы-
мычу зыщызыхъуэж егъэ-
джэ ныгъэ мардэхэр гъэзэ-
щIэ нымкIэ, абы къигъэув 
егъэ джэныгъэ пщалъэ хэм-
рэ есэныгъэхэмрэ сабийм 
хэлъхьэнымкIэ мыхьэ нэш-
хуэ яIэщ иджыблагъэ Мэз-
куу щекIуэкIа зэIущIэшхуэм 
хуэдэхэм. Къызэгъэпэща-
кIуэхэм зэрыжаIамкIэ, дя пэ-
кIэ апхуэдэ зэхуэсхэр илъэс 
къэс ирагъэкIуэкIынущ, 
къы  зэщIрагъэубыдэ Iуэху-
гъуэхэми я бжыгъэм хагъэ-
хъуэнущ.

ШУРДЫМ Динэ.

КъэкIыгъэхэмрэ псэущхьэхэмрэ (биоло-
гие зэмылIэужьыгъуагъэм) я махуэр 
 ООН-м и Ассамблее Нэхъыщхьэм и уна-
фэкIэ дыгъэгъазэм и 29-м ирырагъ э хьэ-
лIащ. Ар 1994 гъэм къыщыщIэдзауэ Уры-
сей Федерацэми щагъэлъапIэ. 

ДЭТХЭНЭ лъэпкъми ижь-ижьыж лъандэрэ 
къыдекIуэкI IуэрыIуатэми увыпIэшхуэ 
щызыубыд, усакIуэхэми гупсысакIуэхэми 
псалъэ дахэ куэд зыхужаIа, цIыху гъащIэм 
дежкIэ мыхьэнэ ин дыдэ зиIэ щIыуэпсым 
иужьрей илъэси 100-м къриубыдэу къылъыс 
тхьэмыщкIагъэр хэхъуэ зэпытщ. 

ЩIэныгъэлIхэм къызэралъытэмкIэ, биоло-
гие лъэпкъыгъуэхэр ди планетэм щIэгъэхуэб-
жьауэ текIуэдыкIыжыным щхьэусыгъуэ нэ-
хъыщхьэ хуэхъур цIыхухэм я псэукIэм зыщра-
гъэужькIэ, къэзыухъуреихь дунейр зэрызэха-
уфIаемрэ щысхьрабгъу лъэпкъ хуамыIэу абы 
зэрыдекIуэкIымрэщ. Ди планетэр фIыгъуэ 
куэдым хэкIыжын хуей хъуащ, къызэтенахэм 
къахуэна щIы Iыхьэхэми, загъэгуса фIэкIа 
умыщIэну, нэхъри зызэкIуэцIауплIан щIэ.

Дауи, игъащIэ лъандэрэ къызэрекIуэкIыу, 
псэущхьэ-къэкIыгъэхэм ящыщу мы дунейм 
лъэпкъыгъуэ гуэрхэри токIуэдыкIыж, нэ-
гъуэщIхэри къыщоунэху. АрщхьэкIэ, а Iуэху-
гъуитIыр зэрыщызэкIэлъыкIуапхъэу щемы-
кIуэ кIыжу, щIым къытехъуэхэм нэхърэ теб-
зэхы кIыжыр нэхъыбэмэ, къэщIыгъэр зы-
гъэщIэращIэ гъащIэм леишхуэ къытехьэу 
аращи, абы шынагъуагъэ иным дызэры-
хуишэм шэч хэлъкъым.

Биологие зэмылIэужьыгъуагъэм йогуауэ 
абы зэрыхэбжьатхъуэр, а щIыпIэм къыщымы-
хъуауэ, лъэныкъуэкIэ къраш «хэхэсхэр» «хэ-
гъэрей» къэкIыгъэхэм, псэущхьэхэм зэрыха-
утIыпщхьэр, къэзыухъуреихь Iэгъуэблагъэм 
цIыхухэм щысхь лъэпкъ зэрыхуамыIэр, ду-
нейм цIыхуу тетым я бжыгъэм зэрыхэхъуэр, 
щIыуэпсым и хъугъуэфIыгъуэхэр губзыгъа-
гъэ хэлъу зэрызэрамыгъэзахуэр, а псом 
 къадэкIуэуи климатым зэхъуэкIыныгъэш-
хуэхэр къызэрыщыхъур, нэгъуэщIхэри. Пса-
лъэм папщIэ, ООН–м иригъэкIуэкIа къэхутэ-
ныгъэхэм къызэрагъэлъэгъуамкIэ, ЩIы Хъу-
рейм и фIыгъуэхэм я процент 60–р акъылын-
шагъэ дыдэ хэлъущ къызэрагъэсэбэпыр.

Мэзхэр зэрыраупщIыкIым, абыхэм мафIэс-
хэр къызэрыщыхъум, алъандэрэ цIыхуIэ 
зылъэмыIэсауэ щыта щIыпIэхэм ухуэ ны-
гъэщIэ хэр зэрыщекIуэкIым щIыгум и те-
плъэм къыпхуэмыцIыхужын хуэдизу зрегъэ-

хъуэж. ИкIи, абдежыр зи хэщIапIэу щыта 
псэущхьэхэмрэ къэкIыгъэхэмрэ, къэунэхуа 
щытыкIэр яхуэмыхьыжу, абы йокIуэдыкI. 
Ухуа кIуэхэм гъуэгущIэхэмрэ электростанц-
хэм рэ щаухуэ щIыпIэхэм ита жыгхэр щра-
упщIыкIкIэ, абыхэм я пIэкIэ нэгъуэщI щхъуан-
тIагъэ а Iэгъуэблагъэм щыхасэркъым. Зэры-
гурыIуэгъуэщи, а Iуэхугъуэм «зи щхьэр» 
здэзыхьын зымыщIэу утыку кърана псэу-
щхьэхэмрэ къэкIыгъэхэмрэ добзэх.  

ЩIэныгъэлIхэм щIыуэпсыр и теплъэр 
зэрыщыта дыдэм хуэдэу хъумэныр щIагъэнэ-
хъа пэр, ар зи хэщIапIэ псэущхьэхэмрэ 
къэкIыгъэхэмрэ зыкъызэрагъэщIэрэщIэжын 
къару езыр-езыру къазэрыкъуэкIырщ.

Эколог цIэрыIуэхэм зэрыжаIэмкIэ, щIы-
уэпсыр зыхуэкIуа щытыкIэм Iэмал гуэр 
икIэщIыпIэкIэ къыхуэдмыгупсысмэ, зэман 
гъунэгъум къриубыдэу щыхьэт дытехъуэнущ 
къэкIыгъэрэ псэущхьэу къытенахэм ящыщу 
лIэужьыгъуэ мин 11-м нэблагъэ иджыри ду-
нейм зэрытекIуэдыкIыжынум. 

ЩIыуэпсыр хъумэнымкIэ дунейпсо зэгу-
хьэныгъэм и къалэн нэхъыщхьэхэм ящыщщ 
дыкъэзыухъуреихь дунейм къыщ хьэ щы жы-
нымкIэ унэтIыныгъэщIэхэр хэгъэунэхукIы-
ныр, ахэр гъэзэщIа хъунымкIэ къэралхэм 
зэд рагъэкIуэкIыпхъэ лэжьыгъэхэр убзыху-
ныр, нэгъуэщIхэри. 

Щыпсэу Iэгъуэблагъэм хуэсакъын зэры-
хуейм  цIыхухэр къыхуезыджэ Iэмалхэм ящы-
щу иужьрей зэманым дунейм къытехьащ 
«экологие туризм», «мэкъумэш экологие», 
«псыр хъумэным хуэгъэза экологие щэнхаб-
зэ» унэтIыныгъэщIэхэр, гъэсыныпхъэ па-
пщIэу пхъэм нэмыщI нэгъуэщI хэкIыпIэщIэ-
хэм лъыхъуэныр, нэгъуэщIхэри.

Биологие зэмылIэужьыгъуагъыр ЩIы Хъу-
рейм къыщызэтенэным телэжьэныр къэрал 
псоми я зэхуэдэ къалэнщ. Мы Iуэхур зыхуэ-
кIуэнур куэдкIэ елъытащ политикхэм, къулы-
къущIэхэм щIыуэпсым щекIуэкI зэхъуэкIыны-
гъэхэр зыхуэдэм теухуауэ ябгъэдэлъ щIэны-
гъэм. 

Ауэ щыхъукIи, зи гугъу тщIы махуэр хуэгъэ-
защ цIыхухэм щIыуэпсым етх лейр зыхуэ-
дизыр къыдгурыIуэжыным, апхуэдэуи щIы-
гум щызекIуэ псэущхьэ, уэгум щызелъатэ 
бзу, гъудэ-бадзэ хуэдэхэм я зэмылIэужьыгъу-
агъэм кIэрыдмыгъэхуу, дыкъэзыухъуреихь 
дунейм фIы и лъэныкъуэкIэ дызэрыде-
кIуэкIыпхъэр дыубзыхуным. 

   
КЪУМАХУЭ Аслъэн.

хэр, щэнхабзэ зэхыхьэхэр 
щрагъэкIуэкI. 

- Къалэр зэIузэпэщ ща-
щIым, КъБР-м и Iэтащхьэ 
КIуэ кIуэ Казбек къыхилъхьат 
абдеж парк къыщызэгъэпэ-
щын хуейуэ. «Платформа» 
Iуэ хущIапIэм и лэжьакIуэхэм я 
жэрдэмщ иджырей гъуаз-
джэмкIэ пэшышхуэ паркым 
къызэрыщызэIуахар, - къы-
джи Iащ Налшык къалэм зе-
гъэужьынымкIэ «Платфор-
ма» институтым и унафэщI 
Шыхъуэстэн Оксанэ. - Ар 
куэдым ягу ирихьащ, IэпщIэ-
лъапщIэхэм я лэжьыгъэхэм 
зыщагъэгъуэзэну, республи-
кэм щыпсэухэмрэ и хьэ щIэ-
хэмрэ мыбдеж я нэгу зыщра-
гъэужьыну Iэмал яIэщ. Гале-
реем и бжэр яхузэIухащ сурэ-
тыщI гъуазджэм дихьэххэм.

Къэбэрдей-Балъкъэр Къэ-
рал университетым дежи зы-
гъэпсэхупIэ щаухуащ, «Жи-
льё и комфортная среда» 
лъэпкъ проектым хыхьэу. Ар 
къызэIуахащ республикэм и 
къэралыгъуэр илъэси 100, 
КъБКъУ-р илъэс 90 зэрыри-
къум, ЩIэныгъэм и махуэм я 
щIыхькIэ. 

Ленинымрэ Тэрчокъуэмрэ я 
цIэхэр зезыхьэ уэрам зэблэ-
кIы пIэм, Къэбэрдей-Балъ-
къэр  къэрал мэкъумэш уни-
верситетым и деж, къыщы зэ-
рагъэпэща зыгъэпсэхупIэри 
къа лэдэсхэм ягу ирихьащ. 
Псом хуэмыдэу студентхэм. 
Абдеж концертхэр, зэхыхьэхэр 
щра гъэкIуэкIыну Iэмал зэра-
Iэм, кино щагъэлъэгъуэну 
сце нэ, тетIысхьэпIэхэмрэ хъы-
ринэхэмрэ куэду зэрыщагъэу-
вам ахэр щогуфIыкI. 

Къуэныкъуейм и цIэр зе зы-
хьэ уэрамми щхъуантIагъэр 
зэбэкI «Курортный» зы фIаща 
зыгъэпсэхупIэр щаухуащ. Аб-
деж щагъэува тетIыс хьэпIэ-
хэмрэ хъыринэхэмрэ дунейр 
щыуэфIым деж нэщI хъур-
къым. Гъэмахуэм абдеж кино 
щоплъ, гъэм и сыт хуэдэ зэ-
манми я нэгу зыщрагъэужь.

Гагариным и цIэр зезыхьэ 
уэрамым щаухуа зыгъэп сэху-
пIэм кхъухьлъатапIэм и Iэ-
гъуэб лагъэр егъэдахэ. Абдеж 
нэхъ тынш хъуащ машинэхэр 
щагъэувыну, гъуэгу техьэну-
хэмрэ къэкIуэжхэмрэ зы хуе-
ин кIэ хъунумкIэ нэхъ зэIу зэ-
пэщ ящIащ. 

Налшыкыпсым и Iуфэри 
республикэм и къэралыгъуэр 
илъэси 100 щрикъум ирихьэ-
лIэу ягъэдахэри, «Набереж-
ная 100 летия» фIащащ (Осе-
тинскэ уэрамым къыщыщIэ-
дзауэ Хьэсэней нэс). Абы 
 хохьэ «Зэкъуэтыныгъэ», «Ма-
мы рыгъэ», «ЗэгурыIуэныгъэ» 
ал ле ехэр. Тынш хъуащ псы 
 Iуфэм ущызекIуэну: лъакъуэ-
рыгъа жэ къэжыхьыпIэхэр, 
лъэс зе кIуапIэхэр, спортым 
зыщыхуа гъасэ утхэр, псы къи-
жыпIэхэр щаухуащ. 

ТЕКIУЖЬ Заретэ. 
Сурэтхэр Къарей Элинэ 

трихащ.

Астрахань къалэм дэт «Звёздный» 
спорткомплексым щекIуэкIащ дзю-
домкIэ «Каспий и Iуфэм Iус къэрал-
хэм я кубокыр» къэхьыным теухуа ду-
нейпсо зэхьэзэхуэ. Къэбэрдей-Балъ-
къэрым и спортсменхэм абы текIуэ-
ныгъэ къыщахьащ.

ЗЭПЕУЭМ хэтащ ди къэралым ейуэ 
гупих, Къэзахъстаным къикIауэ гупитI.

Къэбэрдей-Балъкъэрым и щIалэхэр 
зыхэта, «Локомотив-Грин Хилл» гупым 
увыпIэ нэхъыщхьэр иубыдащ икIи сау-
гъэту ягъэува сом мелуаныр абыхэм 
зыIэ рагъэхьащ. Финалым ди спортс-
менхэм хьэрхуэрэгъу къащыхуэхъуа, 
Шэшэным и «Ахмат»-р 3 - 2-уэ щыха-
гъэщIащ.

Ещанэ увыпIэр яубыдащ Екатерин-
бург и «КъухьэпIэ-Урал Сыбыр» клубым.

Гамидов Гамид и цIэр 
зэрихьэу Дагъыстэным 

Налшык щекIуэкIащ къырым 
дэкIынымкIэ ныбжьыщIэхэм я 
зэхьэзэхуэ. 

«ОНСАЙТ» зыгъэпсэхупIэм 
къы щызэIуаха зэпеуэр ира-
гъэхьэ лIат Урысейм и къегъэ-
лакIуэхэм я махуэм. Урысейм и 
МЧС-мрэ КъБР-м Курортхэмрэ 
туризмэмкIэ и министерствэмрэ 
я нэIэ щIэ ту, зэ хьэзэхуэр къы зэ-
ригъэ пэ щащ икIи иригъэ кIуэ-
кIащ «Альтаир» Урысей геог ра-
фие жылагъуэ зэгухьэныгъэм. 

Къырым дэкIыным, апхуэдэуи 
бгым, лъагапIэхэм дэпщеиным 
теухуауэ жэпуэгъуэ мазэм ира-
гъэкIуэкIа еджэныгъэ-зыгъэсэ-
ны гъэхэр къыщапщытэж зэпе-
уэу ирагъэкIуэкIащ зэхьэзэхуэр. 
ЩIалэхэмрэ хъыджэбзхэмрэ зэ-
хьэзэхуащ IэрыщI къырым псын-
щIэу дэкIынымкIэ. ЕхъулIэныгъэ 
къэзыгъэлъэгъуахэр финалым 
кIуэрт. КIэухым нэсахэм къапэ-
щылът дэгъэзеигъуэу щыт къы-
рым зэман нэхъ псынщIэкIэ дэп-
щеину.

Зэпеуэм щытекIуахэр КъБР-м 
Курортхэмрэ туризмэмкIэ и ми-

нистерствэм, «Онсайт» жыджэр 
зыгъэпсэхупIэм, КъБР-м авиацэ 
псынщIэмкIэ и спорт, «Альтаир» 
Урысей географие жылагъуэ 
зэгу  хьэ ныгъэхэм къабгъэдэкI 
щIыхь тхылъхэмрэ медалхэмкIэ, 
саугъэтхэмкIэ ягъэпэжащ.

«Альтаир»-м и унафэщI Мока-
ев Тенджыз къызэрыхигъэщам-
кIэ, мы гъэм я зэгухьэныгъэм 
ныбжьыщIэ куэд къыхыхьащ. 
Абыхэм ящыщ зыбжанэр мы зэ-
пеуэм япэу хэту аращ. Шэч хэлъ-
къым къырым дэкIыным теу-
хуауэ абыхэм ялъэгъуа гъэунэ ху-
ныгъэхэр дяпэкIи къазэры хуэ щ-
хьэпэнум.

«Къырым дэкIынымкIэ зыгъэ-
сэ ныгъэхэм сабийхэм я гупсы-
сэкIэм зрагъэужь, я къарур щап-
сыхь. Ди зэгухьэныгъэм абы мы-
хьэнэшхуэ ирет. НыбжьыщIэхэм 
IэрыщI къырым дэкIыным ехьэ-
лIа Iэмалхэр зрагъащIэу щытмэ, 
иужькIэ бгыхэми дэпщеипIэхэр 
къыхущызэрагъэпэщынущ, 
Шэджэм бгы зэхуакухэм иIэми 
дэкIыфу ягъэсэнущ», - къы-
хигъэщащ Мокаевым. 

НАФIЭДЗ Мухьэмэд.

ЛъагапIэхэм  хуагъасэ

Хасавюрт медалитI кърах
БэнэкIэ хуит

и Хасавюрт къалэм дэт 
спорт уардэунэм ще-

кIуэкIащ бэнэкIэ 
 хуитымкIэ дунейпсо зэ-
пеуэ. Ар къызэрагъэпэ-
щат XIX - XX лIэщIы-
гъуэхэм бэнэкIэ хуитым-
кIэ  дунейпсо зэхьэ зэ-
хуэхэм цIэ  рыIуэ щы хъуа 
спо рт с менхэм я фэе-
плъу.

ЗЭХЬЭЗЭХУЭМ хэтащ 
Урысейм, Белоруссием, 
Къэзахъстаным къикIа 
спортсмен 250-м нэбла-
гъэ.

Зэпеуэм кърикIуахэм 
япкъ иткIэ, Къэбэрдей-
Балъкъэрым и спортс-
менхэм увыпIэ нэхъыщ-
хьэхэр яубыдащ. Япэ увы-
пIэр зыIэрагъэхьащ Би-
щIо Тимуррэ (кг 74-рэ), 
Шэру Иналбэчрэ (кг 70).

Дыжьыныр къахьащ 
Шаваев Малик (кг 86-рэ), 
ЗакIуу Азэмэт (кг 92-рэ), 
Мусукаев Исмэхьил (кг 
70).

ЩIалэхэр зэпеуэм  хуа- 
 гъэхьэзыращ тренерхэу 
Уэрыш Анзор, ЗакIуу Ар-
сен, Ажоев Юсуп сымэ.

ЗэIущIэхэр
Махуэгъэпс

Щапхъэ

Къырым дэкIын


